
Дәріс 1
Тас дәуірі  археологиясы пәнінің мақсаты мен міндеттері
Тас ғасыры – адамзат тарихындағы ең ұзақ мәдени-тарихи кезең. 3 кезеңге (ежелгі, орта, жаңа) бөлінеді. Шамамен б. з. б. 1 млн. 800 мың – 8/7 мыңжылдықтар аралығын қамтиды. Тас дəуірі ескерткіштері Қазақстанның барлық аймақтарынан кездеседі. Аймақтар тарихының ертедегі кезеңін зерттеу, әдетте, сонау адамзат қоғамының қалыптасу тарихынан, яғни алғашқы қауымдық құрылыс дәуірінен басталады. Бұл кезде, яғни тас дәуірінде ертедегі адамдардың материалдық және рухани мәдениетінің қалыптасуы мен алғашқы дамуы орын алған.
Қазақстан аумағында соңғы мәліметтер бойынша еліміздің аумағында 500 – ден астам палеолиттік, 50 шақты мезолиттік, 1000 – ға жуық неолиттік (үңгірлік тұрақтардан бастап, теріліп алынған жекелеген материалдарға дейін) ескерткіштер анықталған. Ал оларды зерттеудің қалыптасуы мен даму жолдарын айқындау, тас ғасыры проблемаларына ғалымдар көзқарастарының эволюциясын ашып көрсету, әрбір дәуірдің индустриялар генезисін жүйелеу еліміздің тарихындағы аса өзекті мәселелердің бірі болып табылады. Осы дереккөздерінен төл тарихымыздың бастаулары жөнінде аса құнды мағлұмат алуға болатындығы да тақырыптың өзіндік ерекшелігін көрсетеді. Тас ғасырының негізгі мәселелеріне арналған бұл жұмыс ежелгі адамдар өміріндегі аңшылық пен терімшілік, балық аулаушылықтың рөлі, өнім өндіру шаруашылығына көшу, қоныстар мен тұрақ жайлардың орналасуы, алғашқы қауымдық идеологияның қалыптасуы және оның мазмұны мен сипаты, тас құралдардың жетілдірілуі және функциялары, ерте дәуірдегі өнер, тіпті табиғиортаның адам санасына ықпалы секілді ауқымды тақырыптарды қамтиды. Бұлар жөнінде тарихи шындыққа қол жеткізу өз тарапында ежелгі тарихымыздың басқа да бірқатар проблемаларын ашуға септігін тигізеді. Бір де бір ғылым саласы өзінің өткен жолдарын, даму сатыларын, жетістіктері мен кемшіліктерін жүйелі түрде зерделеп отырмай, болашағын дәл анықтай алмайды.
Бүгінгі таңда археологиялық ізденістердің кең қанат жаюы және осының нәтижесінде тың материалдардың көбеюі тас ғасырының көптеген меселелерін, тақырыптық, хронологиялық, концепциялық қырларынжаңа теориялық-методологиялық тұрғыдан пайымдауға, зерттеу әдіс-тәсілдерін нақтылауға сұранысты арттырып отыр. Бұл жағдай мамандардың ғылыми ізденістеріне, қол жеткізген нәтижелеріне тарихнамалық зерттеу жүргізуді, тас ғасыры тарихындағы «ақтандақтарды» анықтауды қажет етеді.
Көп жағдайда зерттеушілер ғылыми жұмыстарында жаратылыстанудың тас ғасырын зерттеуге аса қажетті, әсіресе, оның абсолюттік мерзім, мәдени қабаттағы фауна анықтамасы, кесіндідегі палинология сипаттамасы жөніндегі мәліметтерінің мардымсыздығы, сонымен қатар кей кездерде археологиялық материалдардың да ондаған жылдардан кейін жариялануы тақырыптың танымдық және тағылымдық маңыздылығын нақтылай түседі.
Отандық археология ғылымы тәуелсіздік жылдары жаңа ғылыми сатыға көтерілді, бұл салада сан алуан мәліметтер жинақгалды. Жоғары кәсіби деңгейде жазылған бірнеше еңбектер жарық көрді. Алайда тарихнамалық ізденістердің кенжелеп қалуы Қазақстанның ежелгі заман тарихын зерттеу көкжиектерін белгілеуде тұсау болары күмән туғызбайды. 
«Тас дәуірі» оқу курсы «Археология және этнология» мамандығының бакалавриат білім беру бағдарламасының базалық пәні болып табылады. 
Курстың мақсаты: дүниежүзінде орналасқан тас ғасыры ескерткіштері мен мәдениеттерін зерттеу, тас ғасырындағы тас өңдеу техникаларының орын алуы, ежелгі адамдардың пайда болуы мен тас дәуірінің мерзімдері мен кезеңдеулері мәселелерін қарастыруға бейімдеу. Курсты оқу барысында білім алушы міндетті: 
1) аталмыш курста тас дәуірінің ескерткіштерінің бүкіл әлемдік адамзат тарихы археологиясындағы алатын орнын талдауға;
2) тас дәуірі мәдениеттерін сыныптай білуге;
3) тас дәурінің даму эволюциясын бағалауға;
4) тас дәурінің негізгі кезеңдерін сипаттауға;
5) әрбір кезеңде орын алған басты-басты жаңалықтарды түсінуге;
6) тас дәуіріндегі тарихи дамуды, құбылыстар мен үдерістерді суреттей алуға.
Өзін-өзі бақылау сұрақтары

Дәріс 2
Тас дәуірін зерттеумен айналысқан мектептер
Алғашқы қоғам дәуірін зерттеуде отандық археология ғылымы елеулі табыстарға жетіп, алыс-жақын елдерге кеңінен танымал болып отыр. Бұл табыстарға жету оңай жолмен келе қойған жоқ. Отандық археологияныңқалыптасуы ұзақта, күрделі үрдістерді басынанкешірді.
Батыс Еуропа елдеріндегі археология ғылымының қалыптасуы, оның даму тарихы, басты бағыттары мен проблемаларына, алынған нәтижелеріне және жеткен жетістіктеріне А.Л.Монгайт «Археология Западной Европы. Каменный век» деген еңбегінде мейлінше толық тоқгалған . Онда зерттеуші археология ғылымындағы шетелдік түрлі әдістерге, хронология, кезеңдеу сауалдарына және де әлемдік өркениеттегі ғылыми маңызы жоғары археологиялық мәдениеттер мен ескерткіштердің ашылу тарихына шолу жасады.
[bookmark: bookmark3]Сондай – ақ, кеңестік археология тарихы, тарихнамасы арнайы зерттеу нысанына айналып, оған қатысты біршама іргелі еңбектер жарияланғаны мәлім. Арасынан негізгі жұмыстар ретінде А.А.Формозовтың «Очерки по истории русской археологии» , В.Ф.Генингтің «Очерки по истории советской археологии», А.И.Мартыновтың «Историография археологии Сибири», А.Д.Пряхиннің «История советской археологии», Г.Р.Каримованың «Археологическое изучения Афганистана и проблемы каменного века Афгано–Таджикской депрессии», В.В.Бобровтың «Историография и современное состояния изучение социальной организации древних обществ в археологии»  сынды ізденістерін атап кетуге болады. Бұл археологтардың ғылыми жұмыстарында археологиялық зерттеулердің ұйымдастырылуы, кейінгі кездерге дейінгі даму тарихы, әр аймақтарда археологиямен айналысатын қоғамдар мен музейлердің ашылуы, региондарда археология ғылымының қалыптасуы, маркстік идеология принциптерінің осы ғылымға енгізілуі, қазба жұмыстары жүргізілген ескерткіштер тарихы бір жүйеге салынды. Соңғы екі автор басқаларға қарағанда біз қарастырып отырған дәуірге тереңіректоқтап өтеді.
Отандық археологтар К.Ақышев, К.М.Байпақов, М.Е.Елеуов , Ж.Қ.Құрманқұлов, З.С.Самашев еңбектерінде де республика аумағындағы археология салаларына қатысты алынған ғылыми нәтижелер мен жетістіктер айтылған. Олар Қазақстан аумағындағы бұрынғы және қазіргі мекемелер мен археологиялық экспедициялар жұмыстарына, еліміздің жерінде жүргізілген ізденістерді кезендерге бөліп көрсетті. Негізінен, бұл ғалымдар кейінгі тарихи кезеңдер сауалдарымен шұғылданып жүр. Дегенмен, осы және жоғарыда аталған мамандардың зерттеу әдістері мен методологиялық ұстанымдары біздің жұмысымызда басшылыққа алынып, бізге ғылыми бағыт берді.
Археология тарихы, осы ғылымның бір бөлімі ретінде тек нақты-тарихи ескерткіштер мен мәдениеттерді, дәуірлер немесе региондарды зерттеген ғылыми жұмыстарда айтылған кейбір проблемаларға шолу жасауды ғана қамтып қоймайды. Ол сонымен қатар археологиялық ізденістердің даму кезеңдеріндегі ғылыми көзқарастар эволюциясын, әдістердің жетіле түсуін, теория мен пайымдаулардың жалпы бағытын ашып береді. Жалпы, археология тарихына, оның ішінде нақты бір тарихи дәуірлерге катысты жарияланған еңбектер айтарлықтай көп. Мұны археологтардың ғылымды одан ары дамыту үшін жалпы мәселелерді де, нақты проблемаларды да үнемі өз назарларында ұстап отырғандығынан хабар береді дей аламыз.
Мұндай жұмыстар отандық археология ғылымында да өткен ғасырдың 40-50-ші жылдарында жүргізіле бастады. Оған дейін Қазақстанның әр түкпірлерінен көптеген көне дүние ескерткіштері ашылып, республика аумағындағы байырғы тарихи процестер жөніндегі нақты мәліметтер шоғырлана түскен еді.
Еліміздегі археологиялық ескерткіштер түңғыш рет 1960 жылы жарық көрген «Археологическая карта Казахстана» атты ұжымдық жұмыста жүйеленді. Аталмыш карта ұзақ уақытқа созылған барлық дәуірге катысты археологиялық ізденістерді қорытындылады да, оның келешекте арнайы зерттеу нысандарына айналатын мәселелері айқындалды. Картаға 200–ден астам тас ғасыры нысандары, кездейсоқ табылған материалдар енгізілген. Отандық археология жетістіктері, табыстары мен кемшін тұстары картадағы кіріспелік «Қазақстанның археологиялық зерттеу жұмыстары очеркі» атты бөлімде сөз болып, оны жазған авторлар (Е.И.Агеева, А.Г.Максимова) тас ғасырына жататын көне деректерді сипаттып шықты да, жоғарыда есімдері аталған ғалымдар ізденістеріне тарихнамалық шолу жүргізді.

1. Тас ғасырын зерттеген кеңестік ғалымдар
2. Қазақстандық ғалымдар еңбектері

Дәріс 3
Тас дәуірінің табиғат жағдайы мен климаттық ерекшеліктері

Табиғат пен шаруашылық. Қалыптасып келе жатқан адам өмірі өрістеген табиғат жағдайлары өзгермелі болды. Бұл кез мұз дәуірінің аяғы еді. Қазақстанның көптеген таулы ауданда­рын соңғы мұздану басты. Оның іздері таулардың етегі мен белдеулеріндегі құлама тастар түрінде осы уақытқа дейін сақталған. Ресейдің еуропалық бөлігінің солтүстігінде мұз қабатының кейін еруі және Кавказ жотасының солтүстік тарамдарының жаңа тектоникалық көтерілуі Каспий теңізінің деңгейін жоғарылатты, сөйтіп, бүкіл Каспий төңірегі ойпатын қайтадан теңіз суы басты. Жоғарғы антропоген басталған кезде тау жота­лары едәуір көтерілді (жоңғар кезеңі) және жалпы климат ылғалдана түсті. Мұздықтар ерігенде судың молаюы, Сырдария мен Әмудария арналарының өзгеруі нәтижесінде Арал теңізі пайда болды.
Климаттың бірсыпыра суып, жалпы ылғалдануына қарамастан, ол замандағы өсімдіктер мен жануарлар дүниесі осы заманғыдан бай болды. Тянь-Шяньда, Орталық және Солтүстік Казақстанда емен, қайың ормандары әлі де өсетін, дегенмен, бұл кезде жалпы алғанда орман азайып, оның орнына мол бұталы, көделі жайылым кебейді.
Еуразияның ұланғайыр жазығында мамонттық кешен деп аталатын өзінше бір үлгідегі фауналық кешен қалыптасты. Бұл кешеннің көп өкілдерінің қазынды қалдықтары Қазақстанның әр түрлі аудандарында да табылды. Оның негізгі түрлері мамонт, жүндес мүйізтұмсық, тур-бұқа, ұсақ бизон, үңгір аюы және жолбарысқа да, арыстанға да ұқсас жыртқыш аң болды. Олармен бірге жазық далада, тау шалғынында киік, арқар, бұғы-марал, елік және басқа ірілі-уақты хайуандар жайылып жүрді. Сол дәуірдің аяғында Алтай тауларында мамонттық кешеннің өзгеше бір нұсқасы қалыптасты. Мұнда негізгі хайуандармен қатар байкалдық қодас пен бұрғымүйіз бөкен тарды; мұның өзі осы ауданның фаунасының Байкалдың сыртқы жағын қоса есептегендегі Орталық Азияның хайуанат дүниесімен ұқсастығын көрсетеді.
Жоғарғы антропогеннің екінші жартысында елеулі-елеулі табиғи-климаттық өзгерістер болды. Азияның басқа жерлеріндегі сияқты, Қазақстанның аумағында да климат құрғап, жылына бастады. Өсімдіктердің азаюы, шөлдің ұлғаюы бәрінен бұрын шөп қоректі ірі жануарлардың тіршілік жағдайларына әсерін тигізді. Мамонттар мен жүндес мүйізтұмсықтар қырылып бітуге тиіс болды, олар біздің заманымыздан он мың жыл­дай бұрын өліп бітті. Жайық өзенінің сол жағасындағы ең соңғы мамонттардың бірі шамасы бұдан 8000 жыл бұрын өлді.

Палеолит дәуірінде ірі жануарларды аулау адам қорегінің басты негізі болды; ал ірі жануарлардың құруы адамның тұрмыс жағдайларын өзгертті. Енді орташа және ұсақ андарды аулау үшін неғұрлым жетілдірілген жаңа құралдар қажет еді. Аңшылар топтары кейде тамақ іздеп ұзақ сапар шекті. Кезіп жүрген топ-топ аңшылар тұрақтарының негізгі түрі жеңіл күркелер мен ашық далада от жағылған уақытша қостар бола бастады.
Өзектастардан тас тіліктерін жарып алу техникасы жетілдірілді; мұның өзі тасты дәл өндеуге алып келді. Мустье дәуіріндегі дөңгелек және үшкіл өзектастарды призма секілді өзектастар алмастыра бастады. Осындай бір өзектастан бұрынғы уақыттағыдай екі-үш тас тіліктерін емес, ондаған жұқа тас тіліктері алын­ды, олар жүзі қайта өңделмей-ақ іске жаратылды; ал кейбір құралдар қысып түзету арқылы өңделді. Осындай техника арқылы, сынықтың жүзін қатты нәрсемен (таспен, сүйекпен, мүйізбен) басу арқылы көне замандағы шеберлер бітімі әр қилы құралдар жасай білдік.

Дәріс 4
Палеолиттік кезең және мәдениеттер
 Ертедегі тас дәуірі -адамнын және оның шаруашылығының қалыптасуының бастапқы уақыты. Палеолит дәуірінде адамдардың қоғамдық ұйымдары өте күрделі және ұзақ даму жолынан өтті. Бастапқы кезеңде жабайы үйір пайда болды. Ол ерте ашельге сәйкес келеді. Осы кезеңде бірте-бірте жаңа әлеуметтік организмнің, яғни алғашқы қауымның пайда болуының алғы шарттары қалыптаса бастады. Іс жүзінде алғашқы қауымның жетілген түрлері тек кейінгі палеолитте ғана қалыптасады. Ол, көптеген зерттеушілердің пікірінше, прогрессивтік дамудың алғашқы айқын нышандарының бірі болып, неандертальдықтардың қазіргі адам түріне айналу кезеңімен түспа-тұс келді.
Дене бітімі қазіргі кездегідей адамның (Ноmо sаріеns) пайда болуы кейінгі палеолит дәуірімен байланысты. Осы уақыттан бастап гоминидтердің эволюциясында шешуші өзгеріс болады және нағыз адамзат тарихына біржолата көшу басталады.
Алғашқы Ноmо sаріеns өкілдерінің пайда болуы әдетте б. з. б. 50-45 мың жыл бұрын болған делінеді. Оған тән белгілер 1868 ж. Франциядағы Кро-Маньон үңгірінде табылған бес қаңқаны зерттеу негізінде анықталды. Кроманьондық адамның сүйектері Еуропаның басқа географиялық ай-мақтарынан да табылды.
Кроманьондық адамның тұрпатында осы заманғы адамдарға тән ерекшеліктер айқын білінеді; маңдайы жазық, иіліңкі қас, сүйегі (көздің үстіндегі шығыңқы сүйектің орнына), бас сүйегі сопақ, иегі шығыңқы, мұрны жіңішкелеу, көз шұңқыры кішкене, т. т. Кроманьондықтарға тән нәрсе — басының сопақтығына қарай маңдайы кең, беті өте жалпақ, жағы тікше және ми қауағы кең (1500-1800 см3), бойы биік (168-194 см), сүйектердегі бұлшық ет бедері айқын көрінеді. Салыстыра зерттеу мынаны көрсетті: Ноmо sаріеns ми қабығындағы адамның нақ қоғамдық өміріне тығыз байланысты бөліктері ерекше дамыған, бұлар оның жануарлық пиғылдары мен түйсіктерін тежеу рөлін атқарды. Адамдар алдарындағы міндеттерді шешкенде ортаның табиғат жағдайына бейімделу жолымен ғана емес, көбінесе ұжымдық жұмыс процесіндегі өндірістік жетістіктерді жүзеге асыру жолымен де шешті.
Кейінгі палеолит дәуірі — Жер шарының барлық климаттық аймақтарына адамның кеңінен тарай қоныстанған уақыты және нәсілдер мен нәсілдік топтардың қалыптасу уақыты.
Қазақстан аумағынан табылған жоғарғы палеолиттік адамның сүйек қалдықтары толық емес, кейбір сүйектер ғана бар, алайда едәуір үлесін Қазақстан алып жатқан Еуразияның ішкері бөлегін сонау арғы заманда протоеуропеоидтік раса түріндегі адамдар мекендеген деп топшылауға әбден болады.
Ақыл-ойлы адамның шығуы мен кейінгі палеолит дәуіріндегі адамзат қоғамының материалдық және рухани мәдениетінің одан әрі дамуы арасында тікелей байланыс бар, рулық қауымның қалыптасу үрдісімен, адам ұжымының қоғамдық ұйымдасуының өзіне тән алғашқы тұрпаты ретіндегі рудың шығуымен тікелей байланысты. Рулық ұйым барлық жерлерде ана тектес және шеше жағынан топтасты, ал әйелдер қауымда үстем жағдайда болды деп топшыланады. Сонымен, аналық ру өзара қаңдас туыстығы арқылы біріккен және шешелері жағынан шыққан тегі бір адамдардың экзогамиялық тобы болды. Сондай-ақ әйелдердің қоғамдық өмірдегі жоғары дәрежесі де қауымдық үй шаруашылығының өзгешелігінен, руды өрбітуші ретіндегі әйелдің отбасыдағы рөлінен туындады. Ежелгі адамдардың идеологиялық ұғымдарында ру бастығы және ошақ иесі ретіндегі әйелге табынушылықтың пайда болуы кездейсоқ емес.
Кейінгі палеолит дәуіріндегі адамның дүниетанымы күрделене түсті. Аңшылар магиясына табыну культі кең тарады; мұның негізінде жануарларға билік етуге оның бейнесі арқылы жетуге болады деп сенім жатты. Магияның әмбебап түрі сол кезде пайда болған алғашқы өнердің жарқын туындылары деп топшыланады. Оның басты тақырыбы — әр түрлі жануарлардың суретін салып, бітім-тұрпатын, мүсінін жасап бейнелеу еді. Сүйектен ойып немесе жүмсақ тастан қашап жасалған әйел мүсіндері жердің құнарлылығын, аналық қасиетті бейнеледі.
Олдувайлық мәдениет
Олдувайлық мәдениет - бұл "Homo habilis" деп аталған ертедегі адамның («іскер адам») өмір сүрген уақыты. Олдувайлық кезең өзінің ұзақтығымен (шамамен 2 млн. жыл) палеолиттің басқа да кезеңдерін бәрін қосқаннан да асып түседі.Бұл кезде тас бұйымдардың негізгі бөлігін жаңқалар құраған, ал құралдардан сол кезең мәдениетіне сәйкес чопперлер мен чопингтер болған. Ағылшын тілінде чоппер және чопинг «шабатын құрал»,балта, «кесу механизмі» дегенді білдіреді. Чоппер - бұл тақыр тас кесінділерінен (өзен жұмыр тасы немесе домалак тастар), немесе жуан тастың жаңқасынан жасалған, кесетін жағы дөңес немесе жазық, тек бір беті (жағы) ғана өңделген, дөрекілеу келген кескіш сайман. Чоппингте - соған ұқсас, бірақ екі беті де өңделген дөрекі құрал. Жаңқалар деп негізінен тастарды өңдегенде алынатын қалдық түрлерін айтады, бірақ еңбек және аңшылық құралдары және кесуші тас бұйымдар солардан жасалады деу қате болады. Дайын бұйымдарды жасау үшін тасты қашауға шой балға пайдаланылды.
Ашельдік мәдениет
Ашельдік мәдениет 3 кезеңге бөлінеді: ерте, орта және соңғы ашель. Ерте ашельдік тұрақтарда, олдувайлық ескерткіштер сияқты, чопперлер, чопингтер т.б. кездесіп отырған. Бірақ бұл жерде жаңа, өзгеше құрал - қол шапқышы пайда бола бастаған.Палеолит жайлы әдебиеттерде «қол шапқыш» терминінің орнына екі беті де өңделген құралды білдіретін «бифас» термині жиі қолданылып жүр. Бірақ «бифас» термині «қол шапқыштан» гөрі кеңірек ұғым. Олар орта, кейінгі ашельге және мустьеге тән және сонда кездеседі, сонымен қатар, шабуға емес, кесуге, қырқуға арналған және сүңгінің ұштығы есебінде қолданылды. Одан басқа осы кездері тас бұйымдарды шабатын құрал - кливер пайда болады. Шапқыш сияқты, ол да екі жағынан да қашалған құралға, яғни бифасқа жатады. Палеолит туралы әдебиеттерде кливерлерді кейде көлденең жүзді шапқыш, кескіш деп те атаған,дегенмен, ерте ашельдің тас артефактарының негізгі бөлігін әртүрлі кескіш, қырғыш, тескіш т.б. құралдар бола алатын жаңқалар құрады. Бұл кезеңнің адамдары аңшылықпен, терімшілікпен айналысты. Балық аулау мен теңіз моллюскаларын жинаумен де айналысу тәжрибесі жинақталды, енді от та таныс бола бастады. Ерте ашельдің жасы 700-300 мың жыл.
Орта және соңғы ашель
Орта және соңғы ашелдегі (б.зд. 300-150 мың ж.) тас жинақтарда алдыңғы дәуірдегі барлық еңбек және аңшылық құралдар сақталды, бірақ оларды жасаудың жаңа прогрестік белгілері пайда бола бастады. Бұл алдымен жіңішкере бастаған шапқыштардан білініп тұрды. Анығырақ техникалық прогресс әсіресе, леваллуалық тас өңдеу техникасында және леваллуалық нуклеус, жаңқалар жөне пластинкаларда байқалып отырды. Леваллуалық техниканың мағынасы неде? Бұл кезде кейін құралдарға айналатын жаңқалар мен пластиналарды сындырып алуды бастамас бұрын, әуелі нуклеустарды барлық жағынан алдын-ала мұқият қашап алатын болды. Бұл техниканың негізгі өзгешелігі осында еді.Ертедегі палеолит үшін леваллуа техникасының таралуы ірі техникалык төңкеріс болды. Орта және соңғы ашель тас жинақтарында өткен дәуірде-ақ пайда болған майда құралдар - қырғыш, жонғыш, бұрғы т.б. болды. Бұл кезеңнің ескерткіштерінде тас шоқпарлар, найзалар т.б. кездеседі.Соңғы ашель дәуірі көптеген зерттеушілер орта палеолит деп белгілеген мустьемен ауысты. Қазақстан үшін мустье 150-120 - 40-35 мың жылдар аралығында өтті. Ашельдің соңында және мустьелік дәуірге кешкенде адамның физикалық құрылысында түбірлі өзгерістер болған деп есептеледі. Осы кезде ежелгі "Ноmo erеktus" ("тiк жүрген адам") архантроптары палеоантроптарға айналған. Бұл - ғылымда белгілі мустьелік неандарталь адамдарының уақыты.
Ашелден мустьеге ауысар кезінде адамдардың құрылысында ғана емес, оның тас өңдеу техникасында, өмір сүру жағдайында, шаруашылығында да өзгерістер болған. Леваллуалық техника тас бұйымдарды жасау барысында басым бола бастады. Ұзақ уақыттар бойы мустьелік дәуірде тас құралдарының тек қана үш түрі - мустьелік үшкір ұшты құрал, мустьелік қырғыш және соңғы ашельдік түрдегі екі беті де өңделген кішкене шаппа болды деп жалпы мойындалып келді. Бірақ ғалымдардың көп жылдар бойғы зерттеулері мустьеде бірнеше ондаған түрлі бұйымдардың болғанын дәлелдейді, олардың ішінде негізгілерінен ойықты және тісті құралдар, қырғыш, кескіш, жарықшық және басқалары бар.Алғашқы аң аулау шаруашылығы мустьеде жоғары деңгейге жете бастады, оның терімшілікке қарағандағы маңызы анағұрлым артты. Аң аулау шаруашылығындағы прогресті тұрақтарда табылған жануарлардың сүйектерінің көптігінен көруге болады. Сонымен қатар, осы кезде құс және балық аулау кәсіптерінен де тәжірибе жинақталды.Мустьелік дәуірде мекендеу сипаты да өзгерді. Адамдар бұрынғыдай өздерінің қоныстарын ашық аспан астында, өзен бойында жайғастыруды жалғастыра отырып, сонымен қатар, жиірек жартас астына, үңгірге қарай ауыса бастады.
Өзін-өзі бақылау сұрақтары
1. Олдувайлық кезең
2. Ашаелье –мустье кезең ескерткіштері
Әдебиеттер тізімі
1.ДеревянкоА.П., Маркин В.С., Васильев С.А. Палеолитоведение: Введение и основы. - Новосибирск: ВО Наука, 2014. - 288с.
 2. Щапова Ю.Л. Естественнонауные методы в археологии. – М: МГУ, 2014. – 151с.
3. Полевая археология древнекаменного века. М., 2018. –120с. КСИА №202).
4. Гиря Е.Ю. Технологический анализ каменных индустрий. Микро-макроанализ древних орудий труда. Ч.2. – Спб. 2015. – 198 с.
5. Деревянко А.П., В.Т. Петрин, А.Н. Зенин, Ж.К. Таймагамбетов, С.А. Гладышев, А.А. Цыбанков, В.С. Славинский. Исследования Российско-Казахстанской экспедиции в Казахстане (1998-2001). Новосибирск. 2013.                                                                               6.Байгунаков Д. Ежелгі Қазақстан кезеңін зерттеген археологиялық экспедициялар: жетістіктері мен нәтижелері. – Алматы. 2015. – 268 б
Дәріс 5
Мезолиттік кезең мен мәдениеттері
Мезолит дәуірі отандық археологиядан соңғы 20 – 30-шы жылдарда орын алуын біріншіден археологиялық жұмыстардың жүргізілмеуімен, екіншіден түрлі терминдермен аталуымен, үшіншіден әлемдік ғылыми әдебиетте бұл атаудың ұзақ уақыт пікір таластан соң, тек өткен ғасырдың екінші жартысында ғана орнығуымен түсіндіруге болады. Мезолиттің тас ғасырынан алар орны жайлы отандық және шетелдің ғалымдар әлі бір тоқтамға келе қойған жоқ. Еңдігі кезекте олардың көзқарас ерекшеліктеріне, ортақ пайымдауларына тоқтала кету артықтық етпейді.
Л.Р.Бинфордтың жазуынша палеолит пен неолит арасындағы дәуір жайлы мәселе Леббок тас ғасырын шағылған (оббитый) және жалтыратылған дәуірлерге бөлген кезден басталады. Сол кезде бұл дәуірді ажырату үшін «мезолит» термині ұсынылған. Оның барлық жерде бірден қабылдана қоймағанын Г. де Мортилье [113], Г. Даниль, Н.О.Бадер, М.В. Воеводский , В.А. Лынша, Г.Н. Матюшин және басқалардың жұмыстарынан аңғаруға болады. XIX ғасырдың соңғы ширегінде терминді алғаш енгізгенде А.Карлайл сегмент, трапеция және басқа геометриялық шағын тастардың палеолиттік және керамикасы бар соңғы индустрияларда ұшырасатындығын көреді де, бұл дәуірді «мезолит» деп атайды. 1879 жылы Э.Вьей Фер-ан-Тарденуаздан, 1887 жылы Э.Пьетт Мас д’Азильден шағын тас (микролит) заттарын тапқаннан кейін Еуропадан мұндай тұрақ орындар көптеп ашыла бастады.
Ғалымдар арасында мезолиттің тарихи-мәдени, хронологиялық шегі жөнінде әртүрлі пікірлер бар. Материалдық мәдениеттің даму тұрғысынан қарағанда мезолит палеолиттің жалғасы болып табылады, бірақ бұл дәуірде өнім өндірудің алғышарттары қалыптаса бастайды, ол өз кезегінде мезолитті неолит дәуірімен тығыз байланыстыра түседі. Сондықтан бірқатар археологтар бұл термин орнына эпипалеолит (палеолиттен кейінгі), ал кейінгі мезолитке протонеолит сөзін қолданып келді. Кейбіреулері жоғары палеолит пен мезолитті қосып миолит деп те атады. Мамандардың көпшілігі тас өңдеу техникасындағы ерекшеліктер арқылы мезолитті басқа дәуірлерден ажыратуға болады деген пікірді ұстанды. Тас құралдарын дайындау мезолитте одан әрі жетіле түсті. Сегмент, трапеция, үшбұрыш түріндегі ұзындығы 1 — 2 сантиметр геометриялық шақпақтас құралдары шыға бастады (Микролит). Палеолиттен мезолитке көшу ауа райындағы өзгерістерге, ең алдымен, бірнеше мыңжылдықтарға созылған мұз дәуірінің аяқталуына байланысты. Б.з.б. 10-мыңжылдықтар шамасында қазіргіге жақын гидрографиялық торап, фауна мен флора пайда болды. Адамзат тарихындағы ең алғашқы экономикалық дағдарыс палеолит дәуірінің соңында болып өтті. Бұл кезде адамдар саны арта түсті. “Мамонттық фауна” құрамына кіретін жануарлар түрлері жойылды. Бұрынғы аңды қаумалап ұстау, қуалап аулау, тағы басқа аңшылық әдістер маңызын жойды. Осы кезде мезолит дәуірінің ең маңызды өнертабысы — садақ пен жебе пайда болды. Ол ұсақ әрі жүйрік аңдарды, тіпті құстарды да аулауға мүмкіндік берді. Оның ойлап табылуы өндіргіш күштер дамуындағы шын мәніндегі төңкеріс болды. Енді жекелеген аңшылар қауымға онша тәуелді болмай, өзі-ақ аң аулауға шыға алды. Нәтижесінде қауымдар ыдырап, кезбе аңшылықтың рөлі күшейді. Голоцен кезеңінде жылынған күн терімшіліктің маңызын арттырып, неолит заманында қалыптасқан егіншіліктің алғышарттарын жасауға ықпалын тигізді. Мұздық ерігеннен кейін судың мол болуы балықтардың өсіп-өнуіне қолайлы жағдай туғызды. Бұл балық аулау тәсілдерін жетілдіруге ықпал жасады. Адамдар иілген қармақтарды, ауды, гарпундарды пайдаланып, балық аулаумен айналысты. Алғашқы қайық түрлері мен ескектер жасалынды. Ит қолға үйретілді. Ежелгі адамның өмір салты өзгерді, аң аулауға қолайлы алаптарды іздестіріп жиі қоныс аударып отырды. Қазіргі таңда Қазақстан жерінен мезолит ескерткішінің 50 шақты орны табылған. Олар негізінен Оңтүстік Қазақстан жерінен (Жаңашілік 1 — 3, Маятас, Бөген, тағы басқа), Қаратаудан (Соркөл, Шаханта, тағы басқа), Есіл маңынан (Мичурин, Боголюбово — 2, Явленко — 2, тағы басқа), Атбасар төңірегінен (Тельман-7, -8а, -9а, -14а, тағы басқа), Сарыарқадан (Әкімбек, Қарағанды-15, тағы басқа), Торғайдан (Тұз, Дүзбай-6, Евгеньевка, тағы басқа), Батыс Қазақстан облысынан (Сарыайдын, Шәуші, тағы басқа), Екібастұз төңірегінен (Талдыөзек-21, Шідерті, тағы басқа), Маңғыстаудан (Шақпақата-2, Қызылсу-1, тағы басқа) табылды.[1] Қазақстан аумағында мезолит кезеңі осы кезге дейін аз зерттелген. Бұл уакытгың материалдык мәдениеті туралы алғашкы ақпарат 50-жылдарда ғана пайда болды25.70—80-жылдардағы В.Ф. ЗайберттіңЕсіл өңірінде, В.Н. Jlor- ішннің Қостанай маңы мен Торғайда жүргізген далалық зерттеу жұмыстары ғана мезолит және онын далалық өңірдегі айрықша белгілері туралы жалпы сипатта алғашқы түсініктер алуға мүмкіндік берді. 80-жылдардын аяғы мен 90-жылдардың басында Батыс және Оңтүстік Қазақстанда археологиялык зерттеулер жандандырылып, бірнеше жаңа тұрак ашылды. Палеолиттен мезолитке (грекше «мезос» — орта деген сөзден шыққан) көшу климаттағы өзгерістермен ерекше болды. Бірінші кезекте бұл мұздықтардың еруімен байланысты. Бұл кезде қазіргісіне жақын гидрографиялық желі орнығып, өсімдіктер мен жануарлар дүниесінің қазіргісіне жақын құрамы қалыптасады. «Мамонттық» жануарлар түрлерінің жойылуы тамакқ табудың бұрынғы әдістерін (камалап аулау және т. б.) жарамсыз етіп, тіршілік кұралдарын қамтамасыз етудің жаңа әдістерін жедел іздестіру қажеттігін тұгызды. Мейлінше елеулі фауналық өзгерістер болган бір аймақтарда егіншілік және мал шаруашылыгы элементтері пайда болып, баскаларында балық аулау және жинау — аңшылык кәсібі калыптасады. Әдебиетте мезолиттің мейлінше әp түрлі хронологиялық шеңберлері мен оның ерекше сипаттамалары бар. Қазақстан аумағының далалық өңірі үшін ең қолайлысы мезолиттің б. з. б. X — VII мыңжылдықтар бойы болуын мойындау керек. Садақ пен жебенің кеңінен қолданылуын, еңбек құралдарын дайындауда сына техникасының таралуын, халықтың орың ауыстыруының артуын мезолиттің ең жалпы ерекше белгілері деп санауға болады. Мәдени-шаруашылық үлгілердің және еңбек құралдарын дайындау технологиясы сипатының аймақтық ерекшеліктері археологиялык мәдениетті бөліп көрсетуге мүмкіндік береді. Тас ғасырының аяғына карай далалық-орманды далалық өңірдегі жабайы жануарлардың түр кұрамы едәуір артып: жылқы, коян, сутышқан, кұндыз, касқыр, түлкі, аю, кабан, елік, бұлан, қарақұйрык, киік, бизон, түр болды . Олардың арасында жануарлар үйірлерінің саны жеткіліктігіне байланысты сонау палеолит дәуірінде калыптаскан тобырлы түрде қамалап және қуалап аулау дағдысы жойылмады. Бірақ Қазақстан тұргындарының өмірінде аң аулаудың жеке әдістері жетекші маңыз алады. Алғашкы аншылар жоғарғы палеолиттің өзінде-ақ жайғаскан жерлерінен аңды қамалап аулауға тиімді орындарға қоныс аударды. Бұл табиғат аймақтарының ауысуына ғана емес, халык санының ұлғаюына да байланысты: аң аулайтын жер таршылық етіп, тұрғындардың бір бөлігі барған сайын алыс солтүстікке, Ертіс, Есіл, Тобыл, Торғай, Орал озендерінің аңғарлары- на қоныс аударады. Мезолиттік тұрактар осы кезге дейін палеолитгік орындар табылмаған жерлерде пайда болады. Сонымен бірге бүкіл Қазақстан аумағында осы кезге дейін жиырма шақты ғана мезолиттік тұрактар мәлім және солар ғана жақсы зерттелген, ал палеолитгік (неғүрлым ертедегі) тұрактардың қазірдін өзінде тіркелгені жүзден астам. Бұл тұрғындар санының кемігенін білдірмейді. Ежелгі адамның өмір салты өзгерді, олар неғүрлым жиі қозғалып, аң аулауға қолайлы алаптарды іздестіріп жиі коныс аударып отырды. Сондықтан бүгінгі күні ортаңғы тас ғасырының тұрақтарын табуға байланысты қиындыктар туып отыр: өйткені олар көбінесе небәрі бір маусым ішінде ғана болып, олардың орнында материалдық калдыктар калмады деуге болады. Сонымен бірге б. з. б. VIII мыңжылдыкка карай қазіргісінен әлдеқайда жұмсақ болған жылы климат ұзақ мерзімді, жылы және баска тұрғын жайлар салуды қажет етпеді, сондықтан аңшылар өз тұрактарының орнын оңай әрі тез ауыстырып отырды. Қызылжар каласына жақын Есіл бойынан Мичурин, Боголюбов-2, Явленко-2 түрақтары табылды. Сәл оңтүстікте, Атбасар маңында—Тельман-7, — 8а, — 9а, — 14а, одан да оңтүстікте, Карағанды манында Әкімбек және Қараганды-15 тұрақтары бар. Көкшетау маңындагы далалық Шағалалы жағалауындағы Виноградовка-2а, — 12 тұрак- тары мәлім. Торгай ойпаңы ауданында — Дұзбай-6, Қостанай қаласы манында Дачная және Евгеньевка түрақтары орналаскан29. Әлбетте тұрақтар өзендер мен көлдердің жағасына орналасатын. Жоғарыда айтылғанындай, тұргын үй кұрылыстарының калдыктары сақталмаган. Есіл өзені аңгарында көлемі 40—60 шаршы метр, каңқасының қабырғаларының бөренелері терең көмілмеген жеңіл, тік бүрышты кұрылыстар болған деп жорамалдауға ғана болады. Сондай-ақ лашық тәрізді тұрғын жайлар салынған, олардың орындарында шағын шұңқырлар ғана калган. Мезолит дәуірінің ең маңызды өнертабысы — садақ. Шынына келгенде адамга ол жоғаргы палеолитте мәлім болған, бірақ оның кең таралуы жеке аң аулауға көшуге байланысты ғана мейлінше қажет болды. Садақ пен жебенің ойлап табылуы өндіргіш күштер дамуында шын мәнінде революция еді. Сайып келгенде бұл ежелгі адамның шаруашылык өміріндегі түбірлі өзгерістерге жеткізді. Садак пен жебе барлық жерге дерлік тез таралды. Ол 10 мың жылдан астам уақыт бойы ең тез атылатын және ең жаңа кару болды. Оның найза мен шанышқыдан артықшылығы нысананы алыстан атуында ғана емес, сонымен катар ату әдістерінің алуан түрлі: тұрып та, жатып та, отырып та атуға болатындығында еді. Мезолитте еңбек күралдарын дайындау техникасында да одан әрі принципті өзгерістер болды: олардың мөлшері тастың мөлшеріне байланысты болтан жоқ. Бұл қыстырма техникасының арқасында мүмкін болды. Оның мәні мынада еді: заттың (пышақтың, канжардың, жебе мен найза үшының) негізі сүйектен немесе ағаштан жасалды. Олардың негізінде ұзынша қиықтар-саңылаулар жасалып, оларға ұзындығы 2—1 см пышақ сияқты тасқалақшадан істелген өткір ұш салынып, қара маймен немесе қара майлы затпен бекітілді. Сөйтіп осындай қалақша бейімделген нұсқаның түпкі түрі ретінде (оның үстіне Қазақстан аумағында ғана емес, іс жүзінде бүкіл әлемде) кеңінен таралды. Бейімделген нұсқаны қосымша өндеу және оларды негізге немесе сапқа бекітудің әр түрлі әдістері арқылы іс жүзінде кез келген еңбек кұралын дайындауға болатын еді. Сол кезде олардың жаппай таралғандары мыналар: жебелердің, шанышкылардың, найзалардың үштары, тері өндеуге арналған қырғыштар мен сүргілер, пышақтар, әр түрлі түйреуіштер, теріні, сүйек пен ағашты өндеуге, саңылау тесуге арналған сүргілер мен біздер, кескіштер, жебе сабын өңдеуге арналған қырғылар. Тас сыныктары- нан көбінесе кырғыштар жасалған. Қазақстан мезолиті ескерткіштерінен табылған материалдық калдықтар кешенінің Оңтүстік Орал, Батыс Сібір, Шығыс Каспий маңы өңірі ескерткіштерінен елеулі айырмашылықтары жоқ. Жебелер үштарының түріндегі және бейімделген нұсканы қосымша өндеу әдістеріндегі болмашы айырмашылықтарды ғана атап өтуге болады. Мысалы, Мичурин, Дүзбай-6, Дачная тұрақтарындағы геометриялык нысанда кыстырмалар жоқ. Сонымен бірге бұлардағы кыстырма қалақшалар тым шағындығымен ерекшеленеді, сондықтан «микролиттер» деп аталған. Бұл ерекшеліктер аумақтықта, хроноло- гиялык та бола алатын еді. Маңғыстау түбегінің мезолиттік мәдениетінің қалыптасуы туралы мәселе адамның Арал-Каспий суайрығын игеру тарихымен өзара тығыз байланысты31. Маңғыстаудың мезолипіктүрағы (Кызыл- су- 1 және баскалар) мен Солтүстік-Батыс (Айдабол тобы) және Оңтүстік- Батыс (Дефе-Шығанак) Үстірттің соларға жақын ескерткіштері ұшты қырғыштардың үлкен тобымен, жиектері ұсақ оймалы және иілген қырғылармен, ассимметриялы және сирек болса да симметриялы трапециялармен, «шағын кескіштермен», кескіштермен, сабынан суырылатын жапырақ сияқты жебе ұштарымен, қыстырмалармен, ұшы қиғаш өткір бізімен, қалакшалармен және қабаттары өнделген ұшы бар сынық тастармен сипатталады.

Дәріс 6
Неолиттік мәдениеттер мен ескерткіштер
Әлемдік археология тарихнамасында «неолит» (жаңа тас дәуірі) дәуіріне тарихи кезеңдеу бойынша тас дәуірінің соңғы кезеңі жатады. Бұл мәдени – тарихи кезең, адамзат баласы тарихындағы зор маңызға ие. Өйткені осы кезден бастап адам баласы табиғаттан дайын өнімді алудан біртіндеп арыла бастады да, өзі өнім өндіруге көшкен болатын. 
Қазіргі мәліметтерге қарағанда Таяу Шығыстағы ең ежелгі егінші-малшылар мәдениеті б.з.б. 8 – 7-мыңжылдықтарға жатады. Қытайда б.з.б. 4 – 3-мыңжылдықта (Яншао), Еуропада (Македония) б.з.б. 7-мыңжылдықтың соңында пайда болды. Қазіргі уақытта Қазақстан аумағында 600-ден аса неолиттік және энеолиттік ескерткіш мәлім. Неолиттік тұрақтар орналасу сипатына қарай — бұлақтык, өзендік, көлдік, үңгірлік тұрақ деп төрт түрге бөлінеді. Әдетте өзендік тұрақтарда, сондай-ақ көлдік үлгідегі тұрақтарда едәуір көп заттар табылады; мұның өзі бұл жерлерде адамның тұрақты немесе ұзақ уақыт тұрғанын көрсетеді. Мүндай тұрақтардағы негізгі құрал-саймандар — пышақ тәрізді қалақтар және солардан жасалған заттар. Қазақстан аумағында бұлақтық тұрақтар неғүрлым көп тараған, өйткені шөл және шөлейт аймақтарда өзендер аз болады. Бұлақтардың жанындағы төрақтар — көбінесе кезбе аңшылардың уақытша маусымда тұрған жерлері. Қазақстанның шөл даласындағы неолиттік ескерткіштердің бір ерекшелігі сол, олардың көпшілігі — ашық үлгідегі тұрақтар. Барлық тұрақтарда жергілікті материалдардан жасалған тас құралдар — жебелер мен найзалардың ұштары, балталар, қашаулар, пышақтар, қырғыштар табылды. Белгілі бір құралдарды жасау үшін тастардың түрлері сараланып, іріктеліп алынатын болды. Шикізаттың алуан түрлі болуы оны ұқсатудың әр түрлі техникалық тәсілдерің дамытып, жетілдіруге себепкер болды. Қазақстанның неолиттік ескерткіштері бірнеше аумақтық топ құрайды, бұл топтардың мәдениеті жатынан бір-біріне жақын, туыс тайпалардың мекендеген аудандарына сай келуі ықтимал. Дала неолитің Ежелгі Шығыс елдерінің мәдениеті дамуының ұксас кезеңдерімен салыстырған кезде мезолит дәуіріне қарағанда бұл уақытқа карай түрлі аумақтарда тарихи дамудың біркелкі болмауы бұрынғыдан да айқын аңғарылатынын есте сақтау керек. Егер далада неолиттің хронологиялық шеңбері б. з. б. VI — IV мыңжылдықтың орта шені шегінде белгіленсе, Алдыңғы Азия үшін ол б. з. б. VIII — VI мыңжылдықтарды қамтиды. Өндіруші шаруашылықтың негіздері де нақ сонда қалыптасады. Әдебиетте алғашкы тайпалар шаруашылығындағы түбірлі өзгерістер «неолиттік революция» деп аталды. Тамақ өндіруге, жеуге жарайтын өсімдіктерді, әсіресе дәнді өсімдіктерді саналы түрде өсіруге, жануарларды қолға үйретуге, өсіруге және іріктеуге көшу адамзат тарихында адамның от жағу өнерін меңгергенінен кейінгі асқан зор экономикалық революция болды. Ол адамның өз бақылауында болып, оған шексіз дерлік мүмкіндік беретін және одан мұны талап ететін неғұрлым бай және сенімді тамақ көзін пайдалануға мүмкіндік берді. Неолитте Ежелгі Шығыста дәнді дақылдардың барлық түрлері, көкіністердің, жеміс-жидектердің едәуір түрлері өсіріліп, қазіргі үй малының барлық түрлері қолға үйретілді деуге болады. Ал жылқы энеолитте Еуразия далаларында қолға үйретілді — бұл оқиғаны «неолиттік революцияның» маңызды компоненттерінің бірі деп атауға және оның аяқталуы деп қарастыруға болады. Бірақ далалық аймактың неолиттік қоғамының шаруашылығында ерекше өзгерістер әлі де бола қойған жоқ — мұнда бұрынғысынша тамақ табудың негізгі көзі аң және балык аулау болды. Сірә, континенттік климат халық санының артуына қолайлы болмай, табиғи ресурстар халык қажеттерін қанағаттандыруға әбден жеткілікті болса керек. Жерорта теңізінің неғүрлым жұмсақ және бірыңғай климаты аймақта демографиялық жағынан артық жағдай туғызып, Шығыс елдерінде адам аң, балық аулау мен жиын-терінге қоса косымша тамақ көздерін өте ертерек іздестіруге мәжбүр болды, өйткені коғамның қажеттері табиғи ортаның сол кезде болған мүмкіндіктерінен асып кеткен еді.

Дәріс 7

Тас дәуіріндегі өнер
Адамзат өнерінің алғашқы үлгілері төменгі тас дәуірінде қалыптасты. Жоғарғы тас дәуірінде өнер үңгірлердің қабырғасына салынған хайуанаттардың суреттері, тас пен сүйектен жасалған кішкене нысандағы антропоморфты мүсіндер, тас плиталар мен сүйектерге салынған гравировка, барельефтер түрінде таралды. Үңгiрдегi суреттер Францияның, Испанияның, Италияның жерiнде ашылған. Соңғы жылдары Орал тауындағы Қап және Игнатиев   үңгiрлерiнен табылған мамонттар мен жылқылардың суреттерi үлкен ғылыми мәнге ие. Үңгiрлердiң қабырғаларына салынған мамонттардың, бизондардың, мүйiзтұмсықтар, бұғылар мен жабайы жылқылардың суреттерi, сүйектегi гравировкалар мен балшықтан жасалған әйелдер бейнеленген статуэткалар  тас дәуiрi адамдарының тұрмыс тiршiлiгi, қоғамдық қатынастары және дүниетанымдарының қалыптасуын бейнелейтiн құнды дерек болып есептеледi.
     1879 жылы Испаниядағы Альтамир үңгірінен табылған жануарлардың суреттері алғашқы қауымдық өнерге деген көзқарасқа үлкен өзгеріс әкелді. Олар қызғыш түсті жосамен салынған безондар мен жылқылардың суреттері болатын. Қазіргі кезде төменгі тас кескіндемесі (живописі) сақталған қырыққа жуық үңгір белгілі. 1959 жылы ашылған Башқұртстандағы Қап үңгірі ерекше маңызды. Үңгірдің қабырғасы мен төбесіне мүйізтұмсық, мамонт және жылқылардың суреттері салынған. Қап үңгірі кескіндемесінің ашылуы негізгі маңызға ие болды. Өйткені осыған дейін мұндай суреттер Батыс Еуропа үңгірлерінен ғана табылған болатын. Сондықтан үңгірдегі сурет өнерін батысевропалық тұрғындар қалыптастырған деген жаңсақ пікір қалыптаса бастаған. Оралдағы бұл ашылу төменгі тас өнерінің қалыптасуына деген көзқарасқа жаңа тыныс берді. Көп ұзамай осындай жаңалық Игнатиев үңгірінен де ашылды. Төменгі тас дәуірі үңгір суреттері кейіннен Каменная Могила, Чаклина үңгірлерінен де табылып, зерттелген. 
    Палеолит өнері жануарлар мен адамдардың елеулі белгілерін барынша дәл көрсетуімен ерекшеленеді. Едәуір ертеректегі бейнелер сыртқы пішінді бір түсті, ал едәуір кейінгілері түрлі-түсті және жануардың формасы мен аумағын едәуір дәл береді. Ежелгі суретшілер жануарлардың ерекшелік белгілері мен қозғалыс күйін дұрыс көрсете білген. Жылқы, бұқа, бұғылардың шауып келе жатқан қалпы жиі салынған. Алғашқы дәуір суретшілері хайуандарды қалай көрсе, солай бейнелеген. Сондықтанда олардың денелері бір бетінен салынып, толық өлшемі сақталмаған. Солай бола тұрса да, сол дәуір суреттерінің өзі хабарлы сипат алғаны байқалады. Альтамирдағы жануарлар табыны, Ляско үңгіріндегі шапқан жылқылар суреттері, Лортэ апанындағы судан өтіп бара жатқан бұғылар көрінісі осындай түсінік береді. 
    Алғашқы қауымдық өнердің сюжеті оларды жасаған адамдар қандай ой мен сезім жетегінде болғанын аңғартады. Палеолиттік суреттер қоршаған ортаның шынайы көрінісін сипаттаумен шектелгенмен, оның мағыналық мазмұны терең еді. Көбіне, суретердің мағынасы алғашқы адамдар тіршіліктің жануар дүниесі мен қоршаға ортаға тәуелді екендігін білгендігін сездіреді. 
    Жоғарғы тас дәуірінде тастар мен сүйектердің бетіне оймалап (гравировка) сурет салу кең таралды. Оларда адамдар мен жануарлардың дене бітімі тұтасымен немесе жеке бастарын оймалап салу жиі кездеседі. Осындай туындылардың үлкен тобы Украйнадағы Чакалин, Чуринг және Мелитополь дағы Мамонт үңгірлерінен табылған. 
    Оймалап салынған суреттердің бірнеше тобын бөліп айтуға болады. Олар: жеке және тұрмыстық көрініс, мазмұнды және жеке бейнелер, күнтізбе жүйесінің таңбалары,  т.б. Мальта үңгірінен табылған кішкене жалпақ тастағы суретті археологтар күн мен айдың жылдық айналу жүйесін көрсететін күнтізбелі-астрономиялық кесте болуы мүмкін дейді. Палеолиттік өнердің келесі түрі – кішкене  нысандағы мүсіндік бейнелер. Олардың көпшілігі әйелдердің бейнесі, жынысы байқалмайтын антропоморфты денелер мен жануарлар, құстардың бейнелері де кездеседі. Мұндай 5-тен 12 см келетін мүсіншелер тастан және сүйектен жасалған. Әйелдердің мүсіндері Еуразия кеңістігіндегі көптеген жоғарғы тас ескерткіштерінен табылған. Жыныстық белгілерін ерекше көрсеткен әйел мүсіндері еуропалық ескерткіштерде жиі кездеседі. Сібірлік мүсіндер жіңішке және ұзынша келеді. Әйел мүсіндерінің: классикалық, дұрыс дене бітімдегі; жіңішке, сұңғақ бойлы; етжеңді, бөксесі мен қос анарлары үлкен, жуан қарын сияқты үш түрі белгілі. Мүсіндердің барлығында дерлік бас бедері жалпылама беріледі, көпшілік жағдайда жүздері болмайды.
    Қазба кезінде әйелдердің мүсіндері көбіне, ошақтың басынан немесе арнайы ойықтардан табылады. Осыған байланысты олар ұжымдық жораларды (ырым) өткізумен байланысты деген пікір қалыптасқан. Кейбір ғалымдар жекелеген әйел мүсіндері жаратушы ананың символын білдіреді дейді. Әйел мүсіні палеолиттік жеке адамның бейнесі деген пікірлер де айтылған. Қалай болғанда да статуэткалардың көптігі мен жаппай таралуы белгілі бір деңгейде жаратушы әйел құдайға табынушылықтың болғанын білдірсе керек. Әйел мүсіндерінде сол кездегі қоғамның тұтастығы мен отбасының бірлігіне, ұрпақтардың көбеюі мен өсуіне себепші болған  аналардың шынайы және мифтік келбеті бейнеленсе керек. Статуэткалар өзінің мағыналық және мазмұндық сипатына қарай бабалар рухы мен аңшылық дуаларға байланысты 
Өзін-өзі бақылау сұрақтары
1. Тас дәуіріндегі тасқа салу өнері сипаттама
2. Атақты Еуропадағы үңгірлер 
Әдебиеттер тізімі
1.ДеревянкоА.П., Маркин В.С., Васильев С.А. Палеолитоведение: Введение и основы. - Новосибирск: ВО Наука, 2014. - 288с.
 2. Щапова Ю.Л. Естественнонауные методы в археологии. – М: МГУ, 2014. – 151с.
3. Полевая археология древнекаменного века. М., 2018. –120с. КСИА №202).
4. Гиря Е.Ю. Технологический анализ каменных индустрий. Микро-макроанализ древних орудий труда. Ч.2. – Спб. 2015. – 198 с.
5. Деревянко А.П., В.Т. Петрин, А.Н. Зенин, Ж.К. Таймагамбетов, С.А. Гладышев, А.А. Цыбанков, В.С. Славинский. Исследования Российско-Казахстанской экспедиции в Казахстане (1998-2001). Новосибирск. 2013.
6. Филологический факультет СПбГУ; Изд-во С.-Петерб. ун-та, 2006.-384 с.
7. Матюшин Г.Н. Три миллиона лет до нашей эры. – М., 1986.
8. Окладников А.П. Утро искусства. – Л., 1967.
9. Палеолит СССР. Серия: Археология СССР.В 20 т.-М.,1984.
10. Ранов В.М. Древнейшие страницы истории человечества. – М., 1988.
11. Таймагамбетов Ж.К. Палеолитическая стоянка им. Ч.Ч.Валиханова. – Алма-Ата,1990.
12. Таймағамбетов Ж.К., Байгунаков Д.С. Қазақстанның тас ғасыры. – Алматы, 2008. 
13. Формозов А.А. Проблема этнокультурной истории каменного века на территории европейской части СССР. – М., 1977.                                                   
Дәріс 8
Тас дәуіріндегі алғашқы діни наным сенімдер
Айта кету керек, тарихилыққа дейінгі адамзат эволюциясынан ерекше орын алатын кейінгі палеолиттегі саналы адамдардың мәдени дамуы жоғары тылсым күштерге деген сенімді тудырған болатын. Бұл кездері тотемдік, т.б. діни көзқарастар негізі қалыптасқан еді. Көптеген ритуалдар барысында аңдардың, заттардың және табиғи құбылыстардың культтары, магия мен магиялық түсінік қалыптасқан болатын. Мұны жартас суреттерінен, жасалынған әшекейлік бойтұмарлардан да көруге болады.
Діннің негіздері мен алғышарттарын зерттеген мамандар оның қалыптасуына әсер еткен ғарыштық, атмосфералық, геотекториялық, социумдық, антроптық, әлеуметтікмәдени, антропологиялық, психологиялық, геосеологиялық факторлар мен негіздерді атап кетеді.
Алғашқы қауымдық құрылыс кезіндегі діни түсініктердің барлық алғашқы түрлерінде – фетишизм, тотемизм, анимизм және магия ерекше көрініс тапты. Бұл діни түсініктерді ғалымдар ең алғашқы наным-сенімдер ретінде бағалайды. Қазіргі таңда ғылымда бес мыңдай діндер белгілі. Діни формалардың әр алуандығы, тілдік ерекшеліктер және діл діни танымдарды әрқилы түсінуге алып келіп жатады. Сондықтан кейбір діни құбылыстарды дінге жатқызу мәселелері шешімін таппай келеді.
Фетишизм– кейбір жансыз денелердің ерекше құдіретті күштеріне сену, мысалы, үңгірлер, тастар, ағаштар, белгілі бір еңбек құралдары мен тұрмысқа қажетті заттар, т.б. Фетишистік түсініктер – жансыз денелерді жанды дүние ретінде қабылдау. Мысалы, адамдарды өлімнен сақтап қалушы үңгір немесе ашаршылықта адамдар жемісін қорек еткен ағаш, аң аулағанда қолданылған садақ, т.б. фетиш болып саналды.
Тотемизм.Аустралия аборигендерінде толық сақталған – тотем болып табылатын белгілі бір жануар не өсімдік түрлері, немесе басқа да заттар мен табиғат құбылыстары аборигендер арасында тығыз байланыс бар екендігіне сену. Тотемге сиынған жоқ, бірақ оны басқалардың «әкесі» не «ағасы», т.б. деп санады. Тотемі бір туыстарға өз тотемін өлтіруге, зияндық жасауға, тамаққа пайдалануға тиым салынады. Әрбір туыстың өзінің қасиетті орталығы болды, онда тотемдік әдет-ғұрыптар сақталып, олармен байланысты салт-дәстүрлер орындалды. Жалпы алғанда, тотемизм туыстың табиғи ортамен байланысының идеологиялық көрінісі, бейнесі болды.
Анимизм – белгілі бір денелер бойында болатын ерекше құдіретті күш иелеріне сену. Анимистикалық сенімдер табиғатқа жан бітірумен байланысты болды. 
Магия немесе сиқыршылық– адамдардың басқа адамдарға, жануарларға, өсімдіктерге, тіпті табиғат құбылыстарына әсер ету қабілетіне сену. Бақыланып отырған құбылыстардың өзара байланыстарының шын мәнін түсінбей, кездейсоқ сәйкестіктерді дұрыс түсінбей, кей адамдар сөз және белгілі бір әрекеттер арқылы басқа адамдарға көмектесуге не керісінше зиян етуге болады деп сенді. Магия: “ақ” (қорғаушы) және “қара” (жамандық жасаушы) болып бөлінді. Көптеген ғалымдардың пікірінше, магия дін бола коймаған, өйткені адамнан күшті құдірет иесін емес, адамның мүмкіндіктерін дәріптейді. Бірақ фетишизм, тотемизм мен анимизмде табиғаттан тыс құдірет қауымдық қоғам кезеңінде-ақ орын алғандығы анық.
Идеология мен рухани мәдениет уақыт өте келе өзгерістерге ұшырады. Салт пен дәстүрге негізделген өмірлік қаракет барысында алғашқы қауымдық мәдениеттің ең маңызды сипаты синкретизм, яғни формалардың бөлінбейтіндігі, адам мен қоршаған орта біртұтастығы болған еді. Жазу болмағандықтан қажетті ақпарат жинақтау, мәдениетті дамыту кенжелеп қалып жатты. Синкретизм алғашқы адам қызметінен көрініс тапты, еңбек құралдарын жасау барысында басқа дүниелерді де жасау келіп шықты. Соңынан рухани мәдениеттің бөлшектері дами бастады. Олар: моральдың алғашқы белгілері, миф арқылы әлемді қабылдау, діннің алғашқы формалары, ғұрыптық ритуалдар, пластикалық жануарлар мен адам бейнелері, т.б. Мәдени дамуда тілдің маңызы ерекше болды, ендігі жерде адамдар өзара тілдесіп, түсіністі. Соның нәтижесінде ұжымдық ойлау, жекеше ойлау дамыды. 
Діни көзқарастарды жүйелеуде діннің түрлері арқылы ортақ белгілері негізінде типологияға бөлуге болады. Дінтанушылар арасында дінді политеистік (көп құдайшылдық), супергенотеистік (көп құдайшылдықты мойындау, алайда олардың арасынан бір құдайды бас көріп, соған табыну) және монотеистік (жалғыз ғана құдайға табыну) типологиялық сызбалар негізінде жіктеу кеңінен орын алады. Сондай-ақ ру-тайпалық, халықтық-ұлттық және әлемдік діндер деп те жіктеу кең таралған. Ру-тайпалық діндер адамзаттың тарихилыққа дейінгі эволюциясы кезінде қалыптасты. Өз кезегінде ру-тайпалық діндер ру мен тайпаның қоғамдық өмірінен туындады да, этностардың тарихи-сатылы типтерімен біте-қайнасып кетіп, қасиетті дүниеге айналды. Мұндай ру-тайпалық діндерде ата-баба культы, көсем культы, сондай-ақ фетиштік, тотемдік, магиялық, анимистік және культтық-ғұрыптық іс-әрекеттер маңызды орын алады. Дамыған ру-тайпалық құрылыста анимистік кешендерден инициация (латынша: initiatio – құпия жасау, арнау; белгілі бір әлеуметтік топтағы индивидуумның жаңа даму сатысына өтуі; бозбала мен бойжеткеннiң есейiп балиғатқа толуына байланысты тapaғaн әмбебап әдет-ғұрып жүйесi) қолдаушысы ретінде немесе басқа қырынан танылған бір рух бөлініп шығады да, ол тайпалық құдай келбетін иемденеді. Тайпалық құдай бейнелері сол қауымдағы адамдарды біріктірді немесе руларды, басқа тайпаларды бір-бірінен алыстатты. Әдетте, мұндай құдайлар өздері қорғайтын және қолдайтын этникалық өңірлер шеңберінде ғана билік етті. Ру-тайпалық ұйымдар ыдырай бастаған кезде халықтық-ұлттық (иудаизм, т.б.) және әлемдік діндер (ислам, буддизм, христиандық) шықты, алайда олар да ру-тайпалық қоғамдағы кейбір діни бөлшектер сақталып қалды.          
Кейінгі неолиттік және энеолиттік тайпалардың бейнелеу өнерінде, негізінен алғанда, бұрын басталған орындаудың шартты мәнеріне көшу тоқталмады. Бұл уақыттың туындылары әдейі қарапайымдай түсуге, бүтіннің орнына оның қайсыбір етене бөліктерін бейнелеуге, көбіне едәуір мөлшерде стильдеуге ұмтылуды көрсетеді. Бейнелеу өнерінде декоративтік бағыт, яғни тұрмыстағы барлық заттарды, әсіресе, киім-кешекті, қарулар мен үй мүліктерін көркем оймыш, қима, кесте, аппликация, т.б. көркемдеу өте кеңінен тараған еді. 
Мәселен, әдетте, ертедегі неолитте қыш безендірілмеді. Алайда Еуразия орманды алқабында тіршілік еткен көптеген археологиялық мәдениеттердің өкілдері кейінгі неолитте, энеолитте ойықты-тарақты таптармен қыш ыдыстарын өрнектей бастаған еді. Мұндай безендіру қола дәуірінде кеңінен етек жайды. Безендіру әрекетінің көпшілігі қыш ыдыста ризық мол болсын, іші үнемі асқа толсын деген түсініктерден туындады. 
Өнердің басқа түрлері де, атап айтқанда ауыз әдебиеті, би және музыкалық халық шығармашылығы дами берді, бұл жөнінде, мәселен, күрделіленген мембранды барабандар және резонаторлармен жабдықталған ішекті аспаптардың пайда болуы кепіл бола алады. 

Дәріс 9
Алғашқы жерлеу түрлері
Тарихилыққа дейінгі адамзат эволюциясындағы адам тобыры мүшелерінің идеологиялық ұғымдарын қалпына келтіруде көбіне археологиялық мәліметтерге жүгінуге болады. Әсіресе ежелгі гоминдтердің жерлеу орындары арқылы идеологиялық ұғымдардың төркінін, категориялары мен түсініктерін жүйелеуге мол мүмкіндік бар. 
	Осы заманғы ғылымға мәлім ең көне адамдардың сүйек қалдықтары Африка, Еуропа және Азия аумақтарынан көптеп табылып отыр. Археологиялық тұрғыдан кезеңдестірер болсақ байырғы адамның сүйек қалдықтары шелльге дейінгі уақытқа қарағанда ашель және мустье уақыттарында жиірек кездеседі. Байырғы адамдардың сүйек қалдықтары көбінесе олар тіршілік еткен үңгірлердің шеттерінен, белгілі бір аумақтардағы тайыз шұңқырлардан анықталған. Кейде жерленгендер бір шетінен, яғни бір қырымен ұйықтағандай етіп қойылған. Қастарына бірлі-екілі заттар (гүл, жұмыртқа, т.б.) қоса көмілген.
	ХХ ғасырда ғалымдар неандерталь адамдарының жерленген мүрделеріне, мола құрылыстарына ерекше назар аударды. Олар осы жерлеу құрылыстары негізінде өлім туралы, о дүние жайлы ой-пікірлердің, сондай-ақ сан алуан идеологиялық ұғымдардың орын алғандығын дәлелдеуге тырысты. Бірқатар ғалымдар неандертальдықтар өлімді әлі де болса толық түсіне қоймады және оны уақытша құбылыс ретінде қабылдауы мүмкін, мұндай жерлеу орындары өлгендер туралы қамқорлық деп есептеді. Ғалымдардың бірқатары неандертальдықтар мүрдеден құтылу үшін жерледі, сонымен қатар туыстас денесін жақын маңда ұстауға ұмтылды деп пайымдады.
	Неандерталь адамдарында орын алған жерлеу ғұрпы тобырда әлеуметтік байланыстар мен нормалардың тууын нақты көрсетеді. Қоғамдық қатынастардың жетілуі жерлеу ғұрпы секілді салт-жоралғыларды орындауға алып келді. Жерлеген адамдар мәйіт рухына сенген де болуы ықтимал. Сонымен қатар осы кездері тұрпайы діни көзқарастар да орын алды. Кейбір зерттеушілер ежелгі діни наным-сенімдер шығуындағы негізгі 4 себепті атайды. Оның біріншісі – интелект. Адам баласында ойлау мен зияткерліктің қалыптасуы өмірлік тәжірбиеден туындады, сондықтан да ол кез келген құбылысты түсіндіре алуы тиіс. Екіншісі – психология. Туысы қайтыс болғандарды, өлімнен қорыққандарды жұбату үшін психологиялық жәрдем керек болды. Діннің шығуына байланысты бұл шара біршама жеңілдетілді. Үшінші – мораль. Кез келген қоғамда ережелер мен тиымдар бар. Алайда барлығына жаза қолдану беру мүмкіндігі шектеулі. Ең оңтайлысы қорқытып, үркітіп шектен тыс шықпаудың алдын алу болған еді. Төртіншісі – саясат. Қоғам, мемлекет тұрақты өмір сүруі үшін оған идеология қажет. Идеологиялық мақсаттарда діни наным-сенім үлкен рөл атқарады.
	Тарихилыққа дейінгі адамзат эволюциясындағы діни наным-сенімдер ХІХ-ХХ ғасырдағы анықталған жартас шимайлары мен үңгірлік суреттерде де көрініс тапқан. Жартас суреттерінің көпшілігі аңшылықты сипаттайды, адамдар мен жануарларды бейнелейді. Мұндай суреттерге жасалған ғылыми талдаулар байырғы адамдардың адамдар мен жануарлар арасындағы байланысқа, аңдарға магиялық тәсілдер арқылы әсер етуге болатындығына сенгендігін көрсетеді. Кейбір зерттеушілер ежелгі адамдар түрлі заттарға сенді, олар қауіп-қатерді аластатып, сәттілікті жақындатады деп сенді деген пікірді ұстанады. Ғалымдардың басқа бір бөлігі алғашқы адамдар табиғатқа, табиғи күштерге сенд деп есептейді. Қалай болғанда да алғашқы қауым адамының наным-сенімдері мен культтары біртіндеп қалыптасты. Оған түрлі әлеуметтік, биологиялық, географиялық, ұйымдық, т.б. жайттар әсерін тигізіп отырды.
Археолог Л.Б.Вишняцкий өз еңбектерінде алғашқы қауымдық өнердің шығуына қатысты бірнеше гипотезаларды жіктеп көрсеткен. Оның ойынша ең ежелгі өнер туындыларының шығуына қатысты тарихнамада мынадай тұжырымдар орын алған:
1) «Өнер өнер үшін», немесе ойын гипотезасы. Мұны қолдайтын зерттеушілер (А.С.Гущин, т.б.) байырғы адамдар қолы бос, еріккен кездерінде сәндік үшін суреттерді салды, олар суреттерге терең мән-мағына бере қойған жоқ деген тұжырымдаманы ұстанады. 
2) Магиялық гипотеза. Бұл гипотеза классикалық түрде үңгірлік суреттер интерпретациясына бағытталған. Оның мәні палеолиттік өнер магиялық ғұрыптардан туындаған. Ол көбіне аңшылық магиямен немесе көбею магиясымен, әлде басқа бір сенімдерден (қорғау, емдеу, т.б.) туындауы мүмкін. Магиялық гипотеза өз кезегінде ойын гипотезасын ығыстырып, ХХ ғасыр 60-жылдары ортасына дейін үстемдік құрып тұрды, бірақ әлі де болса өз ықпалын жоя қойған жоқ.
3) Мифологиялық гипотеза. Бұл жердегі жаңалық сол – үңгір суреттеріне жекелеп емес кешенді түрде талдау орын алды, оларға символдық мән берілді де, таңбалар немесе белгілер жүйесіне, орналасу орнына, өзара байланысына және кездесуіндегі жиілікке назар аударылды. Мұндай кешенді түрде талдап қарастыру нәтижесінде үңгір қабырғаларындағы суреттердің мифологиялық мазмұнда екендігі және оны жасағандардың «метафизикалық» танымдары, ер мен әйел бастамаларындағы дуализм, өмір мен өлім, т.б. көрініс тапқандығы айтылды.
4) Компенсаторлық теория. Бұл жерде әйел адамдар, жануарлар кроманьондық жастар үшін қол жетпейтін дүниелер болды, сол себепті олардың мүсіндері шекілді, осындай дүниелерді жасау барысында жастар өздеріне қажетті сексуалдық және аңшылық белсенділік компенсациясын ала алды да, рухани қажеттіліктерін қанағаттандырды деген пайымдама үстемдік құрады.
5) Олжаларды көрсету гипотезасы. Бұл гипотеза бойынша палеолиттік өнер ер азаматтардың аңшылық іс-әрекетін және басқа да сәттіліктерін сипаттаудан, көрсетуден келіп шыққан және дамыған. Табиғи сұрыпталу барысында кейбір индивидтер өздерінің аңшылық кезінде қол жеткізген олжаларын барлығы көрсін деп белгілі бір жерлерге қойып қойған, бұл ерлер тобындағы оның статусын көтерді, қарсы жыныстағыларға мықтылығын дәлелдеді. Неандерталь адамдары үңгірлеріндегі аюлардың «көрмесі» соған дәлел бола алады. Алайда мұндай сүйек қалдықтары жоғалып немесе көртышқандар, құзғындар тарапынан желініп кетпеуі үшін неоантроптар осындай суреттерді сала бастаған. Егер неандертальдықтар өз «көрмелерін» ұсынса, олардан соң тіршілік еткен қазіргі адамдар фигураларды салып, өздерінің саналы екендіктерін, эволюциялық табысқа жеткендігін тағы да бір дәлелдеп берген. 
6) Экологиялық, немесе демографиялық гипотеза. Бұл гипотеза шеңбері демографиялық және экологиялық өзгерістермен тығыз байланысады. Оны қолдаушылар белгілі бір дәрежеде жоғары палеолит орта тұсы мен соңына қарай өнердің белсенді түрде қарқын алғандығын ғана айтады.
7) Ақпараттық жарылыс гипотезасы. Оның мәні әртүрлі уақыттарда түрлі өңірлерде әрқилы сурет салу қызметінің пайда болуы арнайы көмекші құралдар арқылы сақтау және мәдени ақпаратты таратудың нәтижесінде орын алуы мүмкін, яғни белгілі бір дәрежеде қалыптасқан ақпарат «жады барьерінен» өтіп таралып отырған. Былайша айтқанда, «символика, алғашқы тұрмыстық қайнарларынан бастап адамның табиғат туралы және өзі жайлы өсіп келе жатқан қорды тіркеп отырды» (Б.А.Фролов).
Қорыта айтқанда, жоғарыда айтылған ғылыми тұжырымдардың біразы шындыққа сай келеді. Алайда бұл тек палеолиттік өнердің шығуына қатысты ойлар екендігін және де кез келген концепцияның белгілі бір кезеңдер мен аймақтарда орын алуы мүмкін екендігін де жоққа шығаруға болмайды. Оған сонымен қатар түрлі жағдайлар да әсер етуі ықтимал. Қалай болғанда да палеолиттік өнер тарихы бойынша осы кездері жасалған туындылардың барлығы белгілі бір мазмұндары негізінде біріктіріліп, бір құбылыстың алуан түрлі қырлары, бір қызметтің салалары ретінде сипатталынады.
Палеолиттік өнер туындыларынан идеологиялық ұғымдарды, қоршаған ортаға көзқарасты, адам мен табиғаттың өзара байланысын, күнделікті тыныс тіршіліктің қырларын да аңғаруға мүмкіндік мол. Сондықтан да палеолит заманындағы жартас суреттері сол заман туралы мол ақпарат беретін дереккөздерінің бірі болып табылады.
Діннің тарихилыққа дейінгі дәуірі шартты түрде алғанда кем дегенде бұдан 2 млн. жыл бұрын басталып, б.з.б. 3-мыңжылдықтарға дейін созылса керек. Яғни, Таяу Шығыс, Үндістан, Қытай мен Орталық Америка өркениеттерінде жазу шыққанға дейін созылды. Өркениеттер қалыптасқаннан кейінгі діндер «тарихи діндер» деп саналады.
Тарихилыққа дейінгі діндер мен тарихи діндер айырмасы сол, алғашқылары аңшылық, балықшылық және терімшілік басты шаруашылық қаракет болған уақыттарда, ал екіншілері Месопотамия, Мысыр, Қытай секілді дамыған жер өңдеуші өркениеттер қалыптасқан кезде пайда болады. 

Дәріс 10
  Ежелгі адамдардың пайда болуы мен таралуы туралы тұжырымдар мен ой-пікірлер     
Ежелгі дәуір. Адам баласының ежелгі тарихына деген қызығушылық мемлекеттер пайда бола бастаған байқалды. Ең ежелгі мемлекеттер жазбаларынан, көне патшалықтар мен империялардан жеткен мәтіндерден этнографиялық мәліметтерді жиі кездестіруге болады. Кез келген алып мемлекет көрші елдер, халықтар туралы мағлұматтар қалдырып отырды. Ежелгі эллиндіктер, римдіктер түрлі этностардың бар екендігін, олардың өзіндік ерекшеліктерін, т.б. жайттарын жазып кетті. Сондықтан да, қазіргі тарихи білім антик тарихшылары мен саясаткерлерінің шығармаларынан кеңінен пайдаланып отырады. 
«Тарих атасы» атанған Геродот (шамамен б.з.б. 484-425 жылдары өмір сүрген) ежелгі дүниедегі көптеген халықтардың тарихын бір ізге түсірген болатын. Ол көрген, естіген, оқыған материалдарын жинақтап, артында тоғыз бөлімнен тұратын «Тарих» атты үлкен еңбек қалдырды. Оның алғашқы төрт кітабында Лидия, Мидия мемлекеттері, Ахемен әулеті жөнінде жазылған. Қалған бес кітабы грек-парсы соғысына (б.з.б. 500-449 жылдар) арналған. Шығармасында бірқатар халықтардың (савромат, сақ, т.б.) тарихы, этнографиясы, діні, әдебиеті, әдет-ғұрпы, т.б. кеңінен өрбітіледі.
Антикалық заманда, эллиндік және римдік кезеңдерде көптеген тарихшылар, географтар, жазушылар, ойшылдар этнографиялық мәліметтер қалдырды. Әсіресе Ксенофонттың (шамамен б.з.б. 430-335/354 жылдар) 7 томдық «Грек тарихы», т.б. еңбектерінде, Страбонның (б.з.б. 64/63 – б.з. 23/24 жылдар) «Тарихи жазбалар», «География» атты шығармаларында, Гай Юлий Цезарьдің (б.з.б. 102/100-44 жылдар) «Галл соғысы жөніндегі жазбалар» мен «Азамат соғысы жөніндегі жазбаларында», Тацит Публий Корнелийдің (шамамен б.з. 56-117 жылдар) «Тарих», «Жылнамалар» сынды еңбектерінде Еуропа, Азия және Африка жеріндегі тарихи оқиғалар, құбылыстар мен үдерістер сипатталынды. Олардың еңбектерінде түрлі тайпалар мен халықтардың қоғамдық құрылысы, діни наным-сенімдері, тұрмысы, саяси жағдайлары, әлеуметтік ұйымдасуы, т.б. сөз болды. 
Ежелгі дәуірдегі пәлсафашылар да алғашқы қауымның жалпы бейнесін елестетуге тырысып бақты. Олар көбіне логикалық танымға сүйеніп отырды. Мысалы, Демокрит (б.з.б. 460-370 жылдар) Жер бетіндегі алғашқы адамдар аң сияқты өмір сүрді, көшіп жүрді, табиғи байлықтарды және кездейсоқ ағаш жемістерімен күн көрді деп жазды. Өмір сүру үшін күрес алдында барлығына үйреткендігін тілге тиек етті. Ол алғаш рет адамның, адамзаттың, қоғамның пайда болып, қалыптасуын әлемдік даму процесінің бір бөлігі ретінде қарастырды. Осы даму процесінің кезінде адамдар қажеттілік әсерінен табиғат пен аңдарға қарап және өздерінің тәжірибесіне сүйене отырып, қоғамдық өмірге қажетті білімдерін ала алады. Оның пікірінше: адамзат қоғамы – табиғи жағдайдың бірте-бірте даму нәтижесі. Бұл мағынада қоғам, полис, заңдар жасанды, олар табиғаттан берілмеген. Бірақ олардың пайда болуы – табиғи қажеттілік, ол кездейсоқ жағдай емес. Жасандылық пен табиғилық арасындағы байланыс сипаты үнемі дұрыс қабылдануы қажет. 
Демокриттің ізбасарларынан ежелгі грек философы Эпикур (б.з.б. 342/341-271/270 жылдар) мен ежелгі рим философы және ақын Тит Лукреций Кар (б.з.б. 99-55 жылдар) туралы айтуға болады. Соңғысы «Заттардың табиғаты жөнінде» (Заттардың болмысы) атты еңбек жазды. Ол Құдайдың хақ екендігін жоққа шығармады, дегенмен Оның адамдар өміріне тигізетін ықпалы жоқ деп білді. Тит Лукреций Кар ежелгі адамдар жабайы жағдайдан өтті, киім-кешек, үй және т.б. ойлап тапты дей келе адамдарды Құдайдың жаратқаны мен бұрын орын алған «алтын ғасыр» жөніндегі аңыздарды сынап, адамдар мұқтаждықтан маңызды жаңалықтар ашты деп жорамалдады. Ол тарихты кеңінен қолданылған материалдар негізінде «тас», «мыс (қола)» және «темір» деп 3 ғасырға немесе кезеңге бөлуді ұсынды. 
Орта ғасырлар кезеңі. Ерте орта ғасырлардан бастап адамдардың ілкі замандардағы тарихына деген қызығушылық толастай қоймады. Дегенмен бұл кездері адамның шығуы мен қалыптасуы туралы діни көзқарастар кеңінен қанат жайды. Кейбір қисынсыз әңгімелер орын алар болса, діни мекемелер тосқауыл қойып отырды. Нәтижесінде беймәлім елдер, халықтар туралы ойдан шығарылған аңыз-афсаналар да ел арасында таралып жүрді.
VІІ ғасырда ислам діні қалыптасты. Ислам секілді хақ діннің келуімен ортағасырлық кезең басталады. Адамзат тарихына ислам өркениеті орасан зор бетбұрыс алып келді. Бірер ғасырдан соң мұсылмандық мемлекеттер күшейіп, алыс-жақын елдерге танылды, саяси тұрақтылық пен экономикалық өрлеу орын алды, оқу-ағарту жұмыстары жанданды. Әсіресе ислам мәдениетіне негізделген ғылым дамыды. Ислам мемлекеттерінде ғылымның өрлеуі кеңінен орын алды. Ортағасырлық Еуропаға қарағанда мұнда ренесанс ертеректеу басталып кетті. Осы кездері Жер және оны мекендеген халықтар жайындағы білім молайып кеңейе түсті. Олар кейініректе алғашқы тұрмыс тарихын зерттеудің дереккөзі де болды. Араб географтары Шығыс Еуропа мен Азия халықтарының сипаттамасын құрастырды. Олардың арасынан Орталық Азия халықтары туралы мол мағлұмат қалдырған мұсылман географтары, тарихшылары әл-Белазури, әт-Табари, әл-Йақуби, Тамим ибн Бахр, ибн Хордадбек, Құдама ибн Джафар, әл-Факих, әл-Балхи, Ибн Фадлан, ибн Хаукал, Әбу Дулаф, әл-Масуди, Исхақ ибн әл-Хұсайын, әл-Маруази, Закария әл-Қазуини, Ибн әл-Асир, ибн Баттута, Ибн Халдун, ибн әл-Фурат, Ибн Арабшаһ, т.б. есімдерін атауға болады.
Ерте орта ғасырлардағы Орталық Азия халықтары туралы тамаша деректер географ Чан-Чуньнің сапар жазбаларынды сақталған. Сауда байланыстарын орнату үшін Шығысқа аттанған еуропалық саяхатшылар (Плано Корпини, Рубрук, Марко Поло және басқалары) да мол мәліметтермен батыс оқырмандарын таныстырды.
Кейінгі орта ғасырларда этнографиялық білімдер қорланып жинала бастады. Еуропада этнографиялық білімдердің қорланып жиналуындағы нағыз төңкеріс Ұлы географиялық ашылулар кезінен басталады. Әсіресе Христофор Колумб, Васко до Гама, Ф.Магеллан сынды ондаған саяхатшылардың қажырлы еңбектерінің арқасында Еуропаға жүздеген артта қалған халықтар туралы, олардың есепсіз байлықтары жайлы толып жатқан сан алуан мәліметтер әкелінді. Нәтижесінде көптеген саудагерлер, жаулап алушылар, дін таратушылар немесе баюды көздеген адамдар теңіз сыртындағы елдерге қарай ұмтылды. Олардың арасынан көптеген бағалы этнографиялық байқаулар жасаған христиан миссионерлерін ерекше атап кетуге болады. 
Жаңа заман кезеңі. Кейінгі орта ғасырлардағы алуан түрлі этнологиялық мәліметтер жаңа заманда да толығып жатты. XVI ғасырда басталған отаршылдық саясат нәтижесінде Жер шарының барлық түкпірлеріне еуропалықтар бара бастады. Мұның өзі түрлі аудандардан әр түрлі халықтар жайлы мәліметтер санының артуына алып келді.
Мәселен, салыстырмалы антропология негізін қалаушы, француз миссионері Жозеф-Франсуа Лафито (1681-1746) канадалық ирокездер мен гурондардың арасында бес жыл тұрып, қызықты бақылаулар жүргізді. Ол ирокездер мен гурондардың тұрмысын, әдет-ғұрпын, жосын-жоралғыларын бақылай келе, олардың мәдени дамуы басқалар айтқандай өте төмен деңгейде емес екендігін анықтады. Жозеф-Франсуа Лафито антикалық замандардағы авторлардың (Геродот, т.б.) еңбектерін талдайды да, канадалық тайпалардың тұрмысын Грекия маңы мен Кіші Азия жерлеріндегі өмір сүрген алғашқы қауымдық халықтардың мәдениетімен салыстырады. 

Дәріс 11
Шетелдік Азияның тас дәуірі ескерткіштері мен мәдениеттері

Еуразия құрлығының көптеген аймақтарындағы адамның тiршiлiгiнiң iздерi сақталған археологиялық ескерткiштердi қазу арқылы жүзеге асырылады. Көне тас дәуiрi бiздiң елiмiздiң жерiнде б.з.д. 1 млн. жылдан астам уақыттан басталып, б.з.д. 10-шы мыңжылдыққа дейiн аралықты қамтыды. Көне тас ғасыры төменгi және жоғарғы немесе ерте және кейiнгi тас болып екi кезеңге бөлiнедi. Төменгi тас өмiр сүрген уақыт аралығы тұрғысынан 1 млн. жылдан 40 мың жылға дейiнгi аралықты, жоғарғы тас б.з.д. 40 мың жылдықтан 10 мың жылдыққа дейiнгi аралықты қамтиды [Тақырыпты меңгеру барысында  адамдардың бос жатқан жерлердi игеруi, тас өңдеу iсi мен еңбек құралдарының жетiлу дәрежесi, адамдардың бет бейнесiнiң қалыптасуы төменгi тастың кезеңдерiнде қалай жүргендiгi мен шаруашылықпен қоғамдық қатынастардың қайсысы олардың қайсысына сәйкес келетiндiгiне көңiл аударылады 
1961 жылы үңгірде француз-марокколық археологиялық экспедициясы зерттеу жүргізеді. Зерттеу жұмыстарын басқарған Э.Энноучи командасы 2 байырғы адам бас сүйегін және 1 жас баланың жақ сүйегін, көпшілігі орта плейстоценмен мерзімделінетін 30 шақты сүт қоректілердің қалдықтарын анықтайды. 1967 және 1969 жылдары Ж.Тишир (Tixier), Р. де Б. Герменс қазба жұмыстарын жалғастырып бұл ескерткіштің төменгі 13 мәдени қабытында ежелгі адамдар тіршілілік еткендігін анықтайды да, олардың мерзімін леваллуа-мустье дәуірімен мерзімдейді. Алғашқы зерттеуші тізімге алған 1267 жәдігерлер арасында ежелгі адамның бас сүйегі, иық сүйегі, жамбас сүйегі бар. Оларды зерттеуші тағы 2 адамға тиесілі деп пайымдады. 1990 жылдары зерттеулер өз жалғасын тапты. 2004 жылдан бастап қарқынды зерттеулер жүргізіледі. Осы кездері далалық жұмыстарға жетекшілік еткен Жан Жак Хублин табылған түз тағылары (мүйізтұмсық, бұғы, т.б.) сүйектері негізінде байырғы қоршаған ортаны қалпына келтірді. Сонымен қатар 3 ересек адамға және 2 балаға тиесілі сүйек қалдықтарын (бас сүйегі, тіс, қаңқа сүйектері), көптеген тас құралдарын тапты. Тастан жасалған еңбек құралдары бұғы сүйектері мен от орны маңынан табылған. Бұған қарағанда үңгірдегі ежелгі адамдар отты пайдаланған. Бұғы сүйектері қасынан табылған отқа қақталған тас құралдарына, от қалдықтарына жүргізілген жаратылыстану ғылымдарының талдаулары олардың 315 000 жыл бұрын жасалғандығын нақты дәлелдеуге мүмкіндік берді. Осы және тағы басқа мәліметтер (Irhoud 3 төменгі жақ сүйегі, т.б.) негізінде ғалымдар ескерткіштің жасын 280000-350000 жыл бұрынғы мерзіммен белгілеп шықты. Қатып-семіп қалған сүйек қалдықтары Африкадағы Homo sapiens қалдықтарының ең ежелгісі болып табылады және осы құрылықта адам баласының бірнеше жерде дамып, қалыптасқандығын дәлелдейді.
Солтүстік Африкадағы ежелгі адам қалдықтары осы Марокконың солтүстік-батысындағы Темара ескерткішінен де табылған. Олардың жас мөлшері шамамен бұдан бұрынғы 160 мың жылдармен мерзімделінеді.
	Солтүстік Африка ежелгі адамдарының өмір салтына Сахара климаты өзіндік әсерін тигізіп келген. Кезінде жазиралы далада өмір сүрген ежелгі адамдар табиғат әсерінен басқа өңірлерге қоныстануға немесе жаңа табиғи жағдайларға бейімделуге мәжбүр болды. Кейбір мамандар бұл аймақтан адамзат миграциясының кем дегенде төрт толқынын байқауға болады деп есептейді. Олар: Оңтүстік-Шығыс және Шығыс Азияға қоныс аударған Homo erectus, Таяу Шығыс пен Батыс Еуропаға жылжыған Homo heidelbergensis, одан кейінгі Homo sapiens sapiens, афро-азиаттық тілдердің таралуына ықпалын тигізген миграциялық толқындар.      
	Аталған аймақта ерте палеолитке жататын бірқатар ескерткіштер анықталған. Ежелгі гоминидтердің сүйек қалдықтары Солтүстік-Шығыс Алжирдегі Әйн-әл-Ханех (Айн-Ханех) тұрағынан анықталған болатын. Бұл тұрақты 1947 жылы француз палеонтологы Камилла Арамбург зерттеген еді. Далалық ізденістер барысында төменгі палеолитке жататын тас құралдары мен сол заманда тіршілік еткен жануарлардың (піл, мүйізтұмсық, бизон, жылқы, елік, т.б.) сүйек қалдықтары табылған. Тас құралдары тас жаңқаларынан, сфера пішінді құралдардан, қабыршықты көп қырлы бұйымдардан, т.б. тұрды. Бұл тұрақ ерте плейстоцен фаунасы мен төменгі палеолит тас құралдары араласа табылған Солтүстік Африкадағы алғашқы ескерткіштердің бірі болды. Мамандар  тарапынан тұрақтағы тас топтамаларының бір бөлігі олдувайлық құралдарға ұқсастығы айтылды, дегенмен ескерткіштің жас мөлшері бұдан 200 мың жыл бұрынғы уақыт шеңбері деп белгіленді. Кейінгі жылдардағы зерттеулер Әйн-әл-Ханех тұрағының олдувай мәдениетіне жақын екендігін, тұрақтың жас мөлшері б.з.б. 1,8 млн. жылдар шамасында екендігін нақты дәлелдеп берді. Мұнда 1992-1993 жылдары Испания, Бельгия мамандары (М.Сахнуни, Жан де Хайнцелин, т.б.) жұмыс істеп, жақсы ғылыми нәтижелерге қол жеткізді. Әйн-әл-Ханехтен басқа оның жанындағы Әл-Херба тұрағында да зерттеулер жүргізіп, екі кешеннен шыққан материалдарды бірге қарастырды. Олар түз тағыларының сүйек қалдықтарын, ежелгі адамдардың пайдаланған тас құралдарын көптеп тапты. Тас құралдары әктастар мен шақпақтастардан дайындалған. Олардың басым бөлігі шақпақтастардан дайындалған өзектас, қабыршақты ірі тас, тас жаңқалары, бір шеттері түзетілген құралдар, тісті құралдар, кескіш, т.б. Жинастырылған және қазылып алынған тас құралдарының жалпы саны 2667 дана. Шақпақтастан дайындалған тас құралдарына жасалынған микроскоптық зерттеулер олардың түз тағыларының еттерін өңдеуге арналғандығын айғақтады. Тас құралдарына жасалынған техникалық және типологиялық талдаулар, палеомагниттік зерттеулер Әйн-әл-Ханех тұрағының материалдарын олдувай мәдениетінің Солтүстік Африкалық нұсқасы ретінде қарастыруға мүмкіндік береді.
	Ежелгі (ерте) палеолиттің Солтүстік Африкадағы тағы бір танымал ескерткіштерінің бірі Тернифин Алжир еліндегі Оран ауданынан 1870 жылы анықталған. 1954-1955 жылдары зерттеу жұмыстары жүргізілген. Бұл тұрақтан атлантроптардың (Homo erectus-тің солтүстікафрикалық түрі) үш төменгі жақ сүйегі, бас сүйегінің төбе жағы анықталған. Ескерткішті зерттеген ғалымдардың (К.Арамбург, Н.Биберсон, Ж.Тиксье, Р.Гоффстегтер) бірқатары атлантроп питекантроптардың замандасы болғандығын, олардың б.з.б. 700 мың жыл шамасында өмір сүргендігін анықтаған. Далалық жұмыстар барысында 700-дей ашель заманына жататын қол шапқылар, колундар, чопперлер, тас жаңқалары, т.б. тас құралдары, сонымен қатар піл, елік, түйе, сусиыр, махайрод, т.б. жан-жануарлардың сүйек қалдықтары аршып алынады. Кейіннен зерттеулер өз жалғасын тауып, тың мәліметтер қоры ұлғая түседі. Бастапқыда мамандар оны ерте ашель заманына жатқызған болатын. Жаңа мағлұматтар негізінде ескерткіштің мерзімі нақтылана түседі. Тас құралдарының көптеген түрлері (қол шапқы, өзектас, тас жаңқа, өндіріс қалдықтары, т.б.), фауна қалдықтары қазылып алынады да, тарихи-салыстырмалы әдістер негізінде тас бұйымдарының бұдан 1,8 млн. жыл бұрынғы олдувай индустриясымен үндесетіндігі анықталды.

Дәріс 12
Кавказ жерінің тас дәуірі ескерткіштері мен мәдениеттері

Ресейдің еуропалық бөлігінде жоғарыпалеолиттік бірнеше мәдениеттер бөлінді. Олар: срелец, костенко, городцов және молдова мәдениеттері. Срелец мәдениеті Стрелецк ІІ, Аносовка тұрақтары, Костенко Гагарино, Авдеев және Костенко ХІІІ,ХІV, ХVІІІ тұрақтары арқылы белгілі. Бұл  мәдениет пластинка тәріздес құралдарымен ерекшеленеді. Пышақтар мен кескіштер, үлкен және қашау тәріздес құралдар, геометриялық өрнекпен безендірілген сүйектен жасалған заттар жиі табылады. Гороцов мәдениеті Костенки ХІІ, ХV және Городцовск тұрақтары материалдары негізінде зерттелген. Мәдениет тас құралдарды жасау тәсілінің мүстьерлік сарқыншақтарын сақтаған. Жалпақ жүзді қырғыштар мен өткіртұмсықтар, пышақ кейіптес пластиналар осы мәдениетке тиесілі.
    Днестр маңында Молдово І,V, Бабин ескерткіштері арқылы белгілі Молдово мәдениеті дамыды. Бұл мәдениетке тән ерекшелік – призма  тәрізді нүклеустен жарып алынған жіңішке пластиналардың, қырғыштар, ретушталған пластиналардың көп қолданылуы. 
    Соңғы кезде Қырыммен Кавказда жоғарғы палеолиттік жекелеген мәдениеттер бөлінген. Кавказда осыған дейінгі мүстьерлік дәстүрді мұралаған имеретин мәдениеті зерттелді. Мәдениет көп қабатты үңгір тұрақтары Таро-Клде, Сакажна, Мгвимеви ескерткіштері арқылы белгілі. Мұнда көптеген құралдар тас жаңқалардан жасалған қырғыштар, үшкір тастар т.б. бар.
    Сібірдің көне тас тұрақтары өзіндік ерекшеліктерімен оқшауланатын палеолиттік мәдениетті құрайды. Мұндағы жоғарғы тас дәуірі ескерткіштерінің ішінен бөле жарып айтуға болатындары Афонттық таудағы (Красноярск маңында) Кокоревск түрағы, Енисейдегі Мальта мен Буреть тұрақтары. Олар өзара мәдени тұтастығымен ерекшеленеді. Сібірдің аңшылары да Еуропалық тұрғындар секілді жартылай жертөле лашықтар салған. Буретте өзенді жағалай бір түзудің бойында тізбектеліп орналасқан осындай төрт палеолиттік лашықтың орны ашылған. Олар Костенкода қазылған баспаналарға өте ұқсас. Еңбек құралдарының басым көпшілік бөлігі Еуропадағыдай пышақ пішіндес жаңқа тастардан жасалған. 
    Жоғарғы тас дәуіріндегі Сібірде бірнеше археологиялық мәдениеттер назарға ілігеді. Солардың ішіндегі елеулісі мальта мәдениеті Ангара бассеніндегі Буреть және Мальта тұрақтары арқылы белгілі. Осы тұрақтардың материалдары ішінде жарудың класикалық тәсілімен жарылған  пышақ тәріздес жаңқатастардан  жасалған құралдар кең таралған. Ангарадағы Қызылжар, Ачинскдегі тұрақ, Забайкалдағы Санный Мыс мекенжайлары да осындай сипатқа ие. Бұлар – призма тәріздес пластинкалар мәдениеттері. Мальтадан бірнеше әйел мүсіндерімен қатар құстардың денесі, сүйек пен мамонтың мүйізінен жасалған әшекейлер табылған. Енисейдің бойында Краснояр қаласының маңындағы Афонт тауымен аталған афонтовск археологиялық мәдениеті тіршілік кешті. Мұнда қырғыштар мен сүйектен жасалған құралдардың мүстьерлік нысандағы архайкалық нұсқалары мол кездеседі. Тағы бір Сібірлік мәдениет Кокоревск – Енисейдегі Кокорево І, Аешки, Новеселово VІ, VІІ тұрақтары арқылы белгілі. 
    Якутияда, Ленаның бойында жоғарғы тас дәуірінің дюктай мәдениеті ашылған. Ол б.з.д. 25 мың жылдан 11 мың жылдыққа дейінгі аралықпен мерзімделеді. Қиыр Шығыста Осиновка селосының маңындағы тұрақтың төменгі қабатының материалдары негізінде зерттелген осиновск мәдениеті белгілі. Жоғарғы тас дәуірі ескертіштері Еуроазия құрлығының басқа да аудандарынан ашылып, зерттелген. Солардың барлығы да өздерімен көршілес мәдени қауымдастықтармен өзара тығыз қатынаста дамып жатты.

Дәріс 13
Ресей жеріндегі тас дәуірі ескерткіштері
Жоғарғы тас дәуірін   өзiне дейiнгi дәуiрден тас еңбек құралдарын жасаудың жаңа, едәуiр жетiлген әдiстерiнiң меңгерiлуiмен ерекшеленеді.   Жаңа еңбек құралдары алғашқысынан өзiнiң формасы ғана емес, атқарған қызметi жағынан да ажыратылады. Тас құралдар ұзынша келген пышақ тәрiздес жалпақ тастардан бөлiнiп алынды. Олардың көлемдерi аса үлкен емес, ұзындығы 5 – 10 см, жалпақтығы 2 – 3 см. Бұндай құралдарды призма тәрiздес нуклеустерден (шикізат) жаңқалау арқылы алды. Осындай iс - әрекет ұсақ тас құралдарының көбеюiне әкелдi. Олардан қырғыш, кескiш, және өткiр тұмсық секiлдi еңбек құралдарын жасады. Ендi тас құралдардың түрлерi ғана өзгерiп қоймай, оны жасау тәсiлдерi де  жетiлдi. Тас құралдарды өңдеудiң жаңа әдiсiн ғылымда “шетінен жаңғырту” («отжимной ретуш») деп атайды.
    Сүйектен құрал жасаудың игерiлуi адамзат тарихындағы үлкен жетiстiктердiң бiрi едi. Одан гарпун, біз, инелер, әшекей бұйымдарын жасаған. Қазiргi кезде Еуразия құрлығында 500-ге жуық жоғарғы тас дәуiрi тұрақтары белгiлi. Олар Днепр, Днестр, Дон, Едiл өзендерiнiң жағалаулары мен Қырымда, Орта Азия мен Қазақстан жерiнде, Алтай және Сiбiр даласында орналаскан. Жоғарғы тас дәуiрi адамдары тiршiлiгiнен құнды мәлiмет  беретiн материалдар Дондағы Костенко тұрағынан, Қазақстандағы Семiзбұғы, Батпақ, Шульбинка, Ащысай тұрақтарынан табылған. Сібірдегі Мальта және Буреть тұрақтары төменгі тас дәуірінің соңы мен жоғарғы тас дәуірінің  басына   сәйкес келеді. Олардан Батыс еуропалық құралдарға ұқсас тас құралдар табылған. Мальтадан табылған адамның алғашқы лашықтары жердің  бетіне салынған. Үлкен әулетке арналған алғашқы баспаналардың қалдықтары Гагарин, Костенко, Мезин тұрақтарынан табылып, зерттелген. Костенкодағы баспаналардың кейбірінің ұзындығы 35 метрге дейін жетеді. Оларда көптеген ошақтар болған. Шамасы бүндай  баспаналарда үлкен ұжым бірге өмір сүрген.  Осындай үлкен отбасылық үйлер этнографиялық мәліметтер бойынша да белгілі.                
     Владимир облысындағы Сүңгiр тұрағынан табылған жерлеу қабiрi көп нәрсенi анықтауға мүмкiндiк бердi. Тұрақтың болған уақыты осыдан 25 мың жыл бұрын. Тұрақтан ошақтың орындары табылған. Бірақ үйдің қабырғалары сақталмаған. Әсіресе, мамонтың мүйізінен ойып жасалған аттың денесі ерекше. Мүсін бес-бестен топтастырылған 20 нүктеден түзілген екі қатар жолақпен безендірілген. Бұл көрініс адамдар санаудың қарапайым жүйесін сол кездің өзінде білгендігін аңғартады.
       Тұрақтан алты кісінің жерлеу қабірі табылған. Ересек еркек жерленген қабірден мамонтың мүйізінен жасалған мыңдаған мошақ (3500) әшекейлер, түлкінің тесілген тісі, жалпақ сүйектер шыққан. Әсіресе, екі бала бірге жерленген қабір өзіне ерекше назар аударады. Мұнда 7 жасар қыз бен 12 жасар ұл баланың бастары бір-біріне тақалып, денелері қарама-қарсы бағытта жатқызылған. Олардың  қабiрiнен киiмге тiгiлген мамонттың сүйегiнен жасалған мыңдаған моншақтар табылды. Балалардың бас киiмдерi түлкiнiң тiсiнен жасалған моншақтармен безендiрiлген. Саусақтарына сүйек сақина кигізілген. Сонымен қатар сүйек түйреуiш пен мамонттың сүйегiнен жасалған бiлезiк және сақина шықты. Жерлеу заттарының iшiнде мамонттың сүйегiнен жасалған найза және дротик, қанжар да бар. Сүйектен жасалған бұндай құралдар жоғарғы тас аңшыларының қару-жарақтары жайлы қосымша мәлiметтер бередi.
    Сүйектен жасалған қарулар ерекше. Олар ұзын және қысқа қанжарлар мен найзаларды құрайтын  16 бұйымнан тұрады. Найза мамонтың аса шеберлікпен кесіліп, түзетілген мүйізінен жасалған. Олардың бірінің ұзындығы 2 метр, 42 см келеді. Бұл қарулардың ойыншық емес нағыз құрал екендігін ескерсек, балалар аңшылық жасауға қатысқан деп қорытынды жасауға болады.  
    Жоғарғы тас адамдары өзінің тегі мен мәдениеті жағынан біртекті болмады. Мүстьеден жоғарғы тасқа өту әртүрлі аудандарда өзгеше жүрді. Орыс жазығын мекендеген адамдар үлкен бір ортақ қауымдастыққа, Орта Азия мен Сібірдің тұрғындары басқа мәдени қауымдастыққа бірікті. Осы кеңб-айтақ облыстардың әрқайсысы палеолиттің соңында өңірлік жеке мәдени ерекшеліктермен айқындала бастады. Олар бір-бірінен тас өңдеу әдісімен ғана емес құралдарының құрамымен де ажыратылды. Олардың қалыптасуына палеогеографиялық орта, фауна, құрал жасайтын материалдар мен тас өңдеу тәсілінің тұрақтылығы үлкен рөл атқарды. Осының бәрі археологиялық мәдениеті ерекшелейтін территориялық өзгешілік кешенін құрайды. Дегенмен, «кейінгі палеолиттік мәдениет» ұғымы өзінің мәні жағынан біртектес емес. Мысалы, Батыс Еуропа үшін Г.Мортилье ұсынған эволюциялық сызба палеолитті бірнеше кезектесіп келетін мәдениеттерге бөледі. Олар: перегорд (37 – 29 мың жыл бұрын), ориньяк (30 – 24 мың жыл бұрын), солютре (24 – 19 мың жыл бұрын), мадлен (20 – 7 мың жыл бұрын). Бұл сызба эвалюциялық дамудың жалпы мерзімдік түзілуін жаңғыртады. Бірақ Орыс жазығы, Кавказ, Орта Азия мен Сібірдің материалдары ол сызбаны бұл өңірлер үшін қолдануға болмайтындығын көрсетеді. Бұл өңірлер үшін археологиялық мәдениеттер территория-типологиялық кешенді белгілері жағынан бөлінеді. 
    Ресейдің еуропалық бөлігінде жоғарыпалеолиттік бірнеше мәдениеттер бөлінді. Олар: срелец, костенко, городцов және молдова мәдениеттері. Срелец мәдениеті Стрелецк ІІ, Аносовка тұрақтары, Костенко Гагарино, Авдеев және Костенко ХІІІ,ХІV, ХVІІІ тұрақтары арқылы белгілі. Бұл  мәдениет пластинка тәріздес құралдарымен ерекшеленеді. Пышақтар мен кескіштер, үлкен және қашау тәріздес құралдар, геометриялық өрнекпен безендірілген сүйектен жасалған заттар жиі табылады. Гороцов мәдениеті Костенки ХІІ, ХV және Городцовск тұрақтары материалдары негізінде зерттелген. Мәдениет тас құралдарды жасау тәсілінің мүстьерлік сарқыншақтарын сақтаған. Жалпақ жүзді қырғыштар мен өткіртұмсықтар, пышақ кейіптес пластиналар осы мәдениетке тиесілі.
    Днестр маңында Молдово І,V, Бабин ескерткіштері арқылы белгілі Молдово мәдениеті дамыды. Бұл мәдениетке тән ерекшелік – призма  тәрізді нүклеустен жарып алынған жіңішке пластиналардың, қырғыштар, ретушталған пластиналардың көп қолданылуы. 
    Соңғы кезде Қырыммен Кавказда жоғарғы палеолиттік жекелеген мәдениеттер бөлінген. Кавказда осыған дейінгі мүстьерлік дәстүрді мұралаған имеретин мәдениеті зерттелді. Мәдениет көп қабатты үңгір тұрақтары Таро-Клде, Сакажна, Мгвимеви ескерткіштері арқылы белгілі. Мұнда көптеген құралдар тас жаңқалардан жасалған қырғыштар, үшкір тастар т.б. бар.
    Сібірдің көне тас тұрақтары өзіндік ерекшеліктерімен оқшауланатын палеолиттік мәдениетті құрайды. Мұндағы жоғарғы тас дәуірі ескерткіштерінің ішінен бөле жарып айтуға болатындары Афонттық таудағы (Красноярск маңында) Кокоревск түрағы, Енисейдегі Мальта мен Буреть тұрақтары. Олар өзара мәдени тұтастығымен ерекшеленеді. Сібірдің аңшылары да Еуропалық тұрғындар секілді жартылай жертөле лашықтар салған. Буретте өзенді жағалай бір түзудің бойында тізбектеліп орналасқан осындай төрт палеолиттік лашықтың орны ашылған. Олар Костенкода қазылған баспаналарға өте ұқсас. Еңбек құралдарының басым көпшілік бөлігі Еуропадағыдай пышақ пішіндес жаңқа тастардан жасалған. 
    Жоғарғы тас дәуіріндегі Сібірде бірнеше археологиялық мәдениеттер назарға ілігеді. Солардың ішіндегі елеулісі мальта мәдениеті Ангара бассеніндегі Буреть және Мальта тұрақтары арқылы белгілі. Осы тұрақтардың материалдары ішінде жарудың класикалық тәсілімен жарылған  пышақ тәріздес жаңқатастардан  жасалған құралдар кең таралған. Ангарадағы Қызылжар, Ачинскдегі тұрақ, Забайкалдағы Санный Мыс мекенжайлары да осындай сипатқа ие. Бұлар – призма тәріздес пластинкалар мәдениеттері. Мальтадан бірнеше әйел мүсіндерімен қатар құстардың денесі, сүйек пен мамонтың мүйізінен жасалған әшекейлер табылған. Енисейдің бойында Краснояр қаласының маңындағы Афонт тауымен аталған афонтовск археологиялық мәдениеті тіршілік кешті. Мұнда қырғыштар мен сүйектен жасалған құралдардың мүстьерлік нысандағы архайкалық нұсқалары мол кездеседі. Тағы бір Сібірлік мәдениет Кокоревск – Енисейдегі Кокорево І, Аешки, Новеселово VІ, VІІ тұрақтары арқылы белгілі. 
    Якутияда, Ленаның бойында жоғарғы тас дәуірінің дюктай мәдениеті ашылған. Ол б.з.д. 25 мың жылдан 11 мың жылдыққа дейінгі аралықпен мерзімделеді. Қиыр Шығыста Осиновка селосының маңындағы тұрақтың төменгі қабатының материалдары негізінде зерттелген осиновск мәдениеті белгілі. Жоғарғы тас дәуірі ескертіштері Еуроазия құрлығының басқа да аудандарынан ашылып, зерттелген. Солардың барлығы да өздерімен көршілес мәдени қауымдастықтармен өзара тығыз қатынаста дамып жатты.
Өзін-өзі бақылау сұрақтары
1. Ресей жері тас дәуірінде 
2. Тас дәуірі ескерткіштерінің зерттелу тарихы
Әдебиеттер тізімі
1.ДеревянкоА.П., Маркин В.С., Васильев С.А. Палеолитоведение: Введение и основы. - Новосибирск: ВО Наука, 2014. - 288с.
 2. Щапова Ю.Л. Естественнонауные методы в археологии. – М: МГУ, 2014. – 151с.
3. Полевая археология древнекаменного века. М., 2018. –120с. КСИА №202).
4. Гиря Е.Ю. Технологический анализ каменных индустрий. Микро-макроанализ древних орудий труда. Ч.2. – Спб. 2015. – 198 с.
5. Деревянко А.П., В.Т. Петрин, А.Н. Зенин, Ж.К. Таймагамбетов, С.А. Гладышев, А.А. Цыбанков, В.С. Славинский. Исследования Российско-Казахстанской экспедиции в Казахстане (1998-2001). Новосибирск. 2013.
6. Филологический факультет СПбГУ; Изд-во С.-Петерб. ун-та, 2006.-384 с.
7. Матюшин Г.Н. Три миллиона лет до нашей эры. – М., 1986.
8. Окладников А.П. Утро искусства. – Л., 1967.
9. Палеолит СССР. Серия: Археология СССР.В 20 т.-М.,1984.
10. Ранов В.М. Древнейшие страницы истории человечества. – М., 1988.
11. Таймагамбетов Ж.К. Палеолитическая стоянка им. Ч.Ч.Валиханова. – Алма-Ата,1990.
12. Таймағамбетов Ж.К., Байгунаков Д.С. Қазақстанның тас ғасыры. – Алматы, 2008. 
13. Формозов А.А. Проблема этнокультурной истории каменного века на территории европейской части СССР. – М., 1977.                                                                            
Дәріс 14
Стратиграфия мен топырақтану
Қазақстан территориясынан 500 – ден астам палеолит ескерткіштерінің орны анықталған. Бір ғана Мұғалжар өңірінен 60 – тан астам тас дәуірі ескерткіштері табылған болатын. Соңғы жылдарда бұл аймақтан табылған ескерткіштер саны (100 шақты – авт.) едәуір арта түскен. Үңгірлік тұрақтардан жекелеген тас құралдарын қамтитын бұл көне көз куәлерін зерттеуде шөлді жөне шөлейттік аймақтан табылған ескерткіштер рөлі немесе үлес салмағы қандай деген сұрақ туындайды. Тас дәуіріне жататын қуаң аймақтардан табылған ескерткіштер ежелгі дәуірдегі мұралардың басым бөлігін құрайды. Ал, стратиграфиясы сақталған тұрғын жайлар өте аз. Отандық және шетелдік әдебиеттерде куаң аймақ археологиясында аса дәлдікті қажет ететін терминдердің бірі – «мәдени қабат» болып табылады. Еуразия орманды, таулы өңірлерінде ашылған ескерткіштердің көбінде «мәдени қабат» сақталғандықтан, бірқатар археологтар мұндай ғылыми терминге аса зор мән береді.
Орталық Азия табиғи жағдайына тән көптеген объектілерде мәдени қалдықтардан тек тас бұйымдарының жер бетінде «ашық» жатуы, бірден алғашқы деректеме алатын мәліметті азайтады. Өйткені сол бұйымдар жатқан жерлерде бірнеше дәуірлердің мәдени қалдықтары аралас жатуы ғажап емес.
Жалпы алғанда, палеолит тұрақтарының далалық зерттеу әдістері нысан (объект) сипатына тікелей байланысты жүргізіледі. Мәдени қабаты бұзылған ескерткіштерде негізгі назар сол арадағы жер жағдайымен, яғнинысанның орналасқан орынмен бұйымдар байланыстырыла, өзара үндестікте қарастырылады. Яғни, далалық ізденістер барысында сол төңіректен шикізат көздері де іздестірілді. Одан кейінгі ғылыми талдауда әрбір нақты топтағы құрал – саймандарға кешенді сипаттама жасалынады. Құралдар үстіңгі қабатының физикалық сақталуы, техникалық – типологиялық көрсеткіштермен оның бір немесе бірнеше кезеңді қамтитын топтамадан тұратындығы анықталынады. Кейде ежелгі нысандардың функционалдық – дифференциялық бөліктері анықталуы да мүмкін. Шақпақтас қалдықтары жер бетінде жатқан жағдайда, ескерткішті қоршаған аудан топографиясы ескеріліп шаршы метрлерге (квадраттарға)жіктелінеді де, артефактілер жинап алынады.
Шөлді және шөлейтті аймақ жағдайындағы ескерткіштерде көбіне мәдени қабат мәселесін әр ғалым әртүрлі пайымдайды. Мұндай нысандарда тек ежелгі адам қалдырған жекелегензат қалдықтарысақталады. Мысалы, олар: таспен қаланған тұрғын үй іргесі, ошақ қалдықтары және басқа шаруашылық құрылыстар, шұңқырлар және өзге де артефактылар. Әдетте бұлардың өзі өте аз және сирек ұшырасады. 1971 жылы жарық көрген «К проблеме нижнепалеолитических поселений открытого типа с разрушенным культурным слоем» деген еңбек авторы И.И.Коробков мұндай нысандарды «мәдени қабаты бұзылған ескерткіштер» деп бөліп көрсетті. Бүгінгі таңда түрлі дефиляцияға ұшыраған, жер бетінен жинастырылған материалдар республиканыңбарлық өңірлерінен табылып отырғаны белгілі. Әлбетте, бұл нысандар антропоген немесе бос топырақты, әлде болмаса рельефтің басқа тұрпаттарын шайып кеткен су не жел әсерінен бұзылуы мүмкін. И.И.Коробковтың айтқан тұжырымын шөлді және шөлейтті аймақтарда «ашық» жатқан көне дәуір куәларына телуге болады ма? Әрине, жоқ. Өйткені Қазақстандық көптеген нысандарда мәдени қабат мүлдем жоқ. Және де мыңжылдықтардың куәсі ретінде сақталған материалдар көбіне тек тас құралдарынан ғана тұрады.
Аталмыш мәселеге О.А.Артюхова, А.П.Деревянко, В.Т.Петрин, Ж.К.Таймағамбетов секілді археологтар да назар аударып, «үстіңгі мәдени бөлік» немесе «артефактілердің үстіңгі бетте жатуы» сынды өз терминдерін ұсынды. Олардың пікірінше: мәдени бөлік қысқа мерзімде, мәдени көкжиек (горизонт) ұзақ уақытты қамтиды. Соңғысынан жас мөлшері ондаған және жүздеген мыңжылдықтарды айғақтайтын бірнеше дәуір бұйымдарын ұшырастырумыз ықтимал. Бұл ғалымдардың пайымдауынша: «үстіңгі мәдени көкжиектің»негізгі нышандары мынадай: 1) мәдени қалдықтар бос топырақта жатпайды; 2) мәдени қалдықтар аралас, диахронды; 3) басты компонент – тас құралдары.
Аты аталған ғалымдар тұжырымдамасын қолдауға болатын болса да, біздіңше «үстіңгі мәдени көкжиек» термині әлі де тайыз сияқты. Оның орнына «аралас мәдени қабат кешені» сөзін қолданған дұрыс секілді. Себебі Қазақстан жерінен табылған ескерткіштерден алынған тас топтамалары кем дегенде екі түрлі дефиляцияға ұшыраған (Семізбұғы-2, т.б.), көбіне қатты немесе әлсіз дефиляция болып жіктелінеді. Алмұның өзі ескерткіштің екі мерзімдік шегін аңғартады.
Тағы бір маңызды әдіснамалық мәселе, артефактілері жер үстінде жатқан ескерткіштерді адам қызметіне қарай бөлу болып табылады. Барлығын «ескерткіш» деген жиынтық атауымен атағанымызбен, өз ерекшеліктеріне қарай нақтылай түскеніміз де абзал. Оларды бір – бірінен айыратын тас құралдар пайызының үлесі болып табылады. Уақытында А.Г.Медоев республика территориясында орналасқан ескерткіштерді тұрақжәне тұрақ-шеберханаларға бөлген еді.Әрине онысы өткен ғасырдың 60 - шыжылдардағы жетістікгеріне ғана сай бөлінген болатын. Кейінгі еңбегінде ескерткіштерді тұрақ, аңшы лагері, тас қашалған орын (каменоломня), шеберхана деп ажыратып көрсетті. Бүгінгі күні зерттеушілер (А.П.Деревянко, В.Т.Петрин, Д.Цэвэндорж, т.б.) Азиядағы шөлді және шөлейтті аймақтардағы ескерткіштер түрлерін қоныс – шеберхана, қоныс, тұрақ және шеберхана деп жіктеп отыр. «Каменный век Монголии: палеолит и неолит монгольского Алтая» атты кітаптың авторлары (А.П.Деревянко, т.б.) қоныс – шеберхана мен қонысқа түсініктеме беріп кеткен. Қоныс – шеберхана сипаты: 1) үлкен алаңға жайылып жатады; 2) тас заттар құрамында алғашқы жаңқаланғанбұйымдардың басым болуы; 3) еңбек құралдар жиынтығының өте аз болуы. Қоныстардың төмендегідей белгілері бар: 1) табылған заттар үлкен алаңда жайыла орналасады; 2) тас құралдар жиынтығында құралдар мен олардың қалдықтары басымырақ; өзектастар аз. Жалпы, мұндай ескерткіштер көп емес.
Шөлді және шөлейтті аймақтар ескерткіштерін зерттеуәдісіне қатысты тағы бір «Каменный век Монголии: палеолит и неолит северного побережья Долины озер» деген еңбекте жоғарыдағы жұмыс авторлары барлық соңғы ғылыми жетістіктерді саралай келіп тұрақ пен шеберханаға да анықтама жасады. Авторлардың (А.П. Деревянко, В.Т.Петрин, т.б.) пікірінше, тұрақтың белгілері мынадай: 1) заттар жиналған жер көлемі аса үлкен емес; 2) тас бұйымдары онша көп емес, тек кейбір жеке құралдар тобының басқаларына қарағанда көптігі байқалады. Ал шеберхана белгілері болса: 1) сол маңайда құралдар дайындауға жарамды шикізат көздерінің болуы; 2) түрлі дәуірді қамтитын артефактылар санының көп болуы; 3) бастапқы кезде дайындалған өзектастар, бір және екі рет өнделген ірі жарыкшақтардың көп ұшырасатындығы; 4) құралдар санының аздығы немесе тіпті кездеспейтіндігі. Біздіңше, республика жеріндегі бұл аймақ ескерткіштерінің тағы бір түрі бар. Ол–тұрақ – шеберхана. Оның белгілері:1) бұйымдар жинастырылған аудан көлемі шағын; 2) еңбек құралдарын жасайтын шикізат көздерінің болуы; 3) тас бұйымдары түрлі дәуірді қамтиды және онда өндіріс қалдықтарының үлес салмағы басым.
Өз кезегінде археологиялық нысандарға қазақстандық көрнекті археолог В.Ф.Зайберт те анықтама беріп өткен. Зерттеуші пікірінше: қоныс дегеніміз 500 шаршы метрдей алаңды қамтиды, оның мәдени қабатынан екі не одан көп тұрғын үй орны аршылды. Шеберхана мәдени қабатынан аршылған өндіріс қалдықтары көбіне жұмыс жүргізілген алаңға қарай шоғырлана түскенін байқауға болады. Олар екі түрге бөлінеді. Біріншісінде тек шикізатты алғаш рет жарып алу, өзектастар мен ірі формадағы дайындамалар жасалады; екінші түрінде барлық еңбек құралдары дайындала береді. Тұрақ болса, ол қысқа мерзімдік қоныс, көлемі 500 шаршы метрден, табылған заттар екі мыңнан аспайды. Тұрғын жай (местонахождение) болса – мәдени қабаты жоқ, материалы аз және олар тек теріліп алынатын ескерткіш . В.Ф.Зайберттің археологиялық нысандарды бұлай бөлуі көбіне стратиграфиясы сақталған ескерткіштерге арналған сияқты.Әрі мезо – энеолиттік дәуір ескерткіштерін зерттеу барысында жасалғандығы байқалып тұрады. Зерттеуші нысандардың топографиялық жағдайын да ескеріп, ескерткіштерді маусымдық, уақытша орындар, шаруашылық және өндірістік қызмет үдерісі кезінде қалдырылған деп те бөледі. Археологтың ізденістері шөлді және шөлейтті аймақтардағы палеолит орындарына дәл сай келмесе де, голоцен уақытындағы ежелгі тайпалардың үй – жайы, шаруашылығы, қоғамдық – экономикалыққатынастары жөнінде пайымдаулар жасауда маңызы өте зор.
«Аралас мәдени қабатты» ескерткіштердің стратиграфиясы сақталған нысандардан айырмасы, зерттеушілерге тек тас артефактыларын ғана ұсынатынын жоғарыда айтып кеткенбіз. Бірақ пәнаралық ғылымдар кешені арқылы палеогеография мен палеодемографиялық жағдайларды,палеолит дәуірінде адамдардың өңірлерді алғашқы қоныстану секілді проблемаларды отандық палеолиттануда шешуге әбден болады. Ол үшін мұндай ескерткіштердің материалдарын мәдени қабаты сақталған нысан материалдарымен салыстыра зерттегеніміз дұрыс.
Бұл мақсатқа жетуде үңгірлік ескерткіштердің де зор маңызы бар. Олар төменгі және орташа биіктіктегі таулы аймақтарда ұшырасады. Әзірге олардың зерттелуі өте мардымсыз. Қазба жұмыстары азды-кемді жүргізілгендері Бұқтармадағы Пещера, Қаратаудағы Үшбас қана. Х.А. Алпысбаев монографиясындағы Хазартеке, Мақпал – Талапты кешендері палеолитпен мерзімделгенімен, олар туралы ғылыми мәліметтер легі жоқтың қасы. Сонымен қатар мұндай нысандардың жас мөлшері әзірге жоғарғы палеолиттен аспай отыр.
Сөзімізді түйіндей келе айтарымыз, артефактылары ашық жатқан ескерткіштерді зерттеу әдіснамасы көп қабатты нысандарға қолданатын дәстүрлі әдістемеден айырмашылығы бар. Оны қарастырғанда белгілі бір жүйе, бір ізді нұсқауларды сақтаған жөн. Олар, тас құралдарына сүйене отырып, біріншіден –ескерткіштің қай дәуірге (плейстоцен, голоцен) жататындығын анықтау, екіншіден – кешендерді адамзат тыныс – тіршілігіне (тұрақ, қоныс, т.б. деп) сай бөлу, үшіншіден – құралдар жиынтығына салыстырмалы техникалық – типологиялық талдау жасау, төртіншіден – бұрынырақта кезеңделуі анық жасалған ескерткіштер материалдарымен салыстыру арқылы ескерткіштер жас мөлшерін анықтау. Стратиграфиясы сақталған нысандардан алынған қазба материалдарының дәл уақытын анықтау да өз кезегінде зерттеушілер үшін аралас немесе ашық мәдени қабатты ескерткіштегі шаруашылық-тұрмыстық жағдайларды, адамзат рухани әлемін тереңірек түсінуге мүмкіндікті молайтатындығы анық. Сондықтан да ескерткіштердің осы екі түрінен алынған нәтижелерді әрдайым жан-жақты, тығыз байланыстыра ғылыми негіздеп отыру керек-ақ. Әзірге стратиграфиясы сақталған палеолиттік ескерткіштер – Ш.Ш. Уәлиханов атындағы тұрақ, Қошқорған (Оңтүстік Қазақстан), Батпақ (Орталық Қазақстан), Шүлбі (Шығыс Қазақстан және Шоқтас кешендері, Майбұлақ(Іле Алатауы) ескерткіші ғана. Сол себепті де отандық археология тарихнамасында стартиграфиясы сақталған ескерткіштерді іздестіруге арналған ғылымибағдарламалар жасау қажеттілігі туып отыр.

Тас дәуірінің тұрақтары мен ескерткіштерін қазу мен зерттеу әдістері

Орталық Азия табиғи жағдайына тән көптеген объектілерде мәдени қалдықтардан тек тас бұйымдарының жер бетінде «ашық» жатуы, бірден алғашқы деректеме алатын мәліметті азайтады. Өйткені сол бұйымдар жатқан жерлерде бірнеше дәуірлердің мәдени қалдықтары аралас жатуы ғажап емес.
Жалпы алғанда, палеолит тұрақтарының далалық зерттеу әдістері нысан (объект) сипатына тікелей байланысты жүргізіледі. Мәдени қабаты бұзылған ескерткіштерде негізгі назар сол арадағы жер жағдайымен, яғнинысанның орналасқан орынмен бұйымдар байланыстырыла, өзара үндестікте қарастырылады. Яғни, далалық ізденістер барысында сол төңіректен шикізат көздері де іздестірілді. Одан кейінгі ғылыми талдауда әрбір нақты топтағы құрал – саймандарға кешенді сипаттама жасалынады. Құралдар үстіңгі қабатының физикалық сақталуы, техникалық – типологиялық көрсеткіштермен оның бір немесе бірнеше кезеңді қамтитын топтамадан тұратындығы анықталынады. Кейде ежелгі нысандардың функционалдық – дифференциялық бөліктері анықталуы да мүмкін. Шақпақтас қалдықтары жер бетінде жатқан жағдайда, ескерткішті қоршаған аудан топографиясы ескеріліп шаршы метрлерге (квадраттарға)жіктелінеді де, артефактілер жинап алынады.
Шөлді және шөлейтті аймақ жағдайындағы ескерткіштерде көбіне мәдени қабат мәселесін әр ғалым әртүрлі пайымдайды. Мұндай нысандарда тек ежелгі адам қалдырған жекелегензат қалдықтарысақталады. Мысалы, олар: таспен қаланған тұрғын үй іргесі, ошақ қалдықтары және басқа шаруашылық құрылыстар, шұңқырлар және өзге де артефактылар. Әдетте бұлардың өзі өте аз және сирек ұшырасады. 1971 жылы жарық көрген «К проблеме нижнепалеолитических поселений открытого типа с разрушенным культурным слоем» деген еңбек авторы И.И.Коробков мұндай нысандарды «мәдени қабаты бұзылған ескерткіштер» деп бөліп көрсетті. Бүгінгі таңда түрлі дефиляцияға ұшыраған, жер бетінен жинастырылған материалдар республиканыңбарлық өңірлерінен табылып отырғаны белгілі. Әлбетте, бұл нысандар антропоген немесе бос топырақты, әлде болмаса рельефтің басқа тұрпаттарын шайып кеткен су не жел әсерінен бұзылуы мүмкін. И.И.Коробковтың айтқан тұжырымын шөлді және шөлейтті аймақтарда «ашық» жатқан көне дәуір куәларына телуге болады ма? Әрине, жоқ. Өйткені Қазақстандық көптеген нысандарда мәдени қабат мүлдем жоқ. Және де мыңжылдықтардың куәсі ретінде сақталған материалдар көбіне тек тас құралдарынан ғана тұрады .
Аталмыш мәселеге О.А.Артюхова, А.П.Деревянко, В.Т.Петрин, Ж.К.Таймағамбетов секілді археологтар да назар аударып, «үстіңгі мәдени бөлік» немесе «артефактілердің үстіңгі бетте жатуы» сынды өз терминдерін ұсынды. Олардың пікірінше: мәдени бөлік қысқа мерзімде, мәдени көкжиек (горизонт) ұзақ уақытты қамтиды. Соңғысынан жас мөлшері ондаған және жүздеген мыңжылдықтарды айғақтайтын бірнеше дәуір бұйымдарын ұшырастырумыз ықтимал. Бұл ғалымдардың пайымдауынша: «үстіңгі мәдени көкжиектің»негізгі нышандары мынадай: 1) мәдени қалдықтар бос топырақта жатпайды; 2) мәдени қалдықтар аралас, диахронды; 3) басты компонент – тас құралдары.
Аты аталған ғалымдар тұжырымдамасын қолдауға болатын болса да, біздіңше «үстіңгі мәдени көкжиек» термині әлі де тайыз сияқты. Оның орнына «аралас мәдени қабат кешені» сөзін қолданған дұрыс секілді. Себебі Қазақстан жерінен табылған ескерткіштерден алынған тас топтамалары кем дегенде екі түрлі дефиляцияға ұшыраған (Семізбұғы-2, т.б.), көбіне қатты немесе әлсіз дефиляция болып жіктелінеді. Алмұның өзі ескерткіштің екі мерзімдік шегін аңғартады.
Тағы бір маңызды әдіснамалық мәселе, артефактілері жер үстінде жатқан ескерткіштерді адам қызметіне қарай бөлу болып табылады. Барлығын «ескерткіш» деген жиынтық атауымен атағанымызбен, өз ерекшеліктеріне қарай нақтылай түскеніміз де абзал. Оларды бір – бірінен айыратын тас құралдар пайызының үлесі болып табылады. Уақытында А.Г.Медоев республика территориясында орналасқан ескерткіштерді тұрақжәне тұрақ-шеберханаларға бөлген еді [82, 85].Әрине онысы өткен ғасырдың 60 - шыжылдардағы жетістікгеріне ғана сай бөлінген болатын. Кейінгі еңбегінде ескерткіштерді тұрақ, аңшы лагері, тас қашалған орын (каменоломня), шеберхана деп ажыратып көрсетті. Бүгінгі күні зерттеушілер (А.П.Деревянко, В.Т.Петрин, Д.Цэвэндорж, т.б.) Азиядағы шөлді және шөлейтті аймақтардағы ескерткіштер түрлерін қоныс – шеберхана, қоныс, тұрақ және шеберхана деп жіктеп отыр. «Каменный век Монголии: палеолит и неолит монгольского Алтая» атты кітаптың авторлары (А.П.Деревянко, т.б.) қоныс – шеберхана мен қонысқа түсініктеме беріп кеткен. Қоныс – шеберхана сипаты: 1) үлкен алаңға жайылып жатады; 2) тас заттар құрамында алғашқы жаңқаланғанбұйымдардың басым болуы; 3) еңбек құралдар жиынтығының өте аз болуы. Қоныстардың төмендегідей белгілері бар: 1) табылған заттар үлкен алаңда жайыла орналасады; 2) тас құралдар жиынтығында құралдар мен олардың қалдықтары басымырақ; өзектастар аз. Жалпы, мұндай ескерткіштер көп емес.
Шөлді және шөлейтті аймақтар ескерткіштерін зерттеуәдісіне қатысты тағы бір «Каменный век Монголии: палеолит и неолит северного побережья Долины озер» деген еңбекте жоғарыдағы жұмыс авторлары барлық соңғы ғылыми жетістіктерді саралай келіп тұрақ пен шеберханаға да анықтама жасады. Авторлардың (А.П. Деревянко, В.Т.Петрин, т.б.) пікірінше, тұрақтың белгілері мынадай: 1) заттар жиналған жер көлемі аса үлкен емес; 2) тас бұйымдары онша көп емес, тек кейбір жеке құралдар тобының басқаларына қарағанда көптігі байқалады. Ал шеберхана белгілері болса: 1) сол маңайда құралдар дайындауға жарамды шикізат көздерінің болуы; 2) түрлі дәуірді қамтитын артефактылар санының көп болуы; 3) бастапқы кезде дайындалған өзектастар, бір және екі рет өнделген ірі жарыкшақтардың көп ұшырасатындығы; 4) құралдар санының аздығы немесе тіпті кездеспейтіндігі . Біздіңше, республика жеріндегі бұл аймақ ескерткіштерінің тағы бір түрі бар. Ол–тұрақ – шеберхана. Оның белгілері:1) бұйымдар жинастырылған аудан көлемі шағын; 2) еңбек құралдарын жасайтын шикізат көздерінің болуы; 3) тас бұйымдары түрлі дәуірді қамтиды және онда өндіріс қалдықтарының үлес салмағы басым.

